
Лъэпкъым и тхыдалъэ
Нобэ ди гуфIэгъуэшхуэщ - 

Налшык дэт Къэрал киноконцерт 
гъэлъэгъуапIэм Iэ тауэ щыдгъэ-
лъэпIэнущ иджырей «Адыгэ 
пса лъэр» къызытехъукIыжа 
«Къэ рэ хьэлъкъ» газетым и япэ 
номерыр илъэси 100 ипэкIэ, 1924 
гъэм мазаем и 3-м, дунейм 
къызэрытехьар. 

НЭХЪАПЭМ тхыбзэ укъуэдия зи-
мыIа ди лъэпкъым къыдэгъуэ-
гурыкIуэ газетым и ныбжьыр лIэ-
щIыгъуэ зэрырикъуар гухэ хъуэщ 
икIи дэрэжэгъуэ къозытщ. Дро-
гушхуэ абы и лэжьакIуэхэри, сыт 
щыгъуи къытхуэпэж ди щIэджы-
кIакIуэхэри. «Къэрэ хьэлъ къыр» зи 
къежьапIэу «Адыгэ псалъэм» 
хуэкIуэжа махуэ къэс ди Iэпэгъур 
лъэпкъ тхыдэмрэ щэнхабзэмрэ 
къыгуэхыпIэ зимыIэ и зы Iыхьэ 
лъэщ хъуащ, япэ лъэбакъуэхэр 
щича лъэхъэнэм щегъэжьауэ.

ЦIыхубэм я телъхьэ совет 
властыр къэунэхуа иужькIэ щIэ-
ныгъэм куууэ зезыта адыгэхэм, 
дауи, яIэн хуейт а зэманым мы-
хьэнэшхуэ дыдэ большевикхэм 
зрату щыта газетхэри. 1921 гъэм 
мэкъуауэгъуэм (ию ным) и 1-м 
къы дэкIыу щIэзыдза «Красная 
Кабарда»-м къалэнышхуэ зэфIи-
гъэкIырт гъащIэщIэр цIыхухэм 
яхипщэн, абы и мы хьэнэр къагу-
ригъэIуэн папщIэ. АрщхьэкIэ ар 
зэрытрадзэр нэхъыбэм урысыб-
зэти, къытехуэ тхыгъэхэм зыща-
гъэгъуэзэн папщIэ зэдзэкIакIуэхэр 
къалъыхъуэн хуей хъурт. Пэжщ, 
абы адыгэ редакцэ иIэт, адыгэб-
зэкIэ тхахэми ущрихьэлIэрт. Ауэ 
ахэр бгъэ хьэзырыну Iуэху тынштэ-
къым, ди лъэпкъым и тхыбзэр 
зэрыщытынур властыщIэм иджы-
ри зэримыубзыхуам къыхэкIыу. 
Щы тыкIэр нэхъ хьэлъэж ищIырт 
ди япэ итахэм ящыщу проценти-
тIым нэблагъэм фIэкIа щIэныгъэ 
зэрабгъэдэмылъым, абыхэм я нэ-
хъыбэри дин лэжьакIуэхэу. ЦIыху-
бэм тхэкIэрэ еджэкIэрэ зэра-
гъэщIэн щIадза  къудейт. Арати, 

адыгэбзэкIэ ягъэхьэзыр тхыгъэ 
закъуэтIакъуэр зэратхыр хьэрып 
хьэрфхэмкIэт, КъурIэн еджэфхэм 
зыщагъэгъуэзэфын хуэдэу. 

Абы щыгъуэми цIыхухэр щIэ-
хъуэпсырт гъащIэщIэм теува 
къэралым къыщыхъухэр я анэ-
дэлъхубзэмкIэ зрагъэщIэну, щыщ 
зы Iыхьэ хъуну. КъэунэхуагъащIэ 
радиом иджы ри зэрызимыужьар 
къэплъытэмэ, хэкIыпIэу а лъэ-
хъэнэм щыIэр газетым и закъуэт. 
Ар адыгэбзэкIэ нэхъыбэрэ «къэ-
гъэпсэлъэн» хуейт. А къалэн мы-
тыншыр къащехъулIар 1924 гъэм 
и пэщIэдзэращ, абы теухуа уна-
фэр нэхъ пасэу, илъэсищ ипэкIэ, 
щыIа пэтми. 

Дым Iэдэмрэ ЦIагъуэ Нурийрэ 
1913 гъэм зэхалъхьа алыфбейр а 
лъэхъэнэм къагъэсэбэпатэмэ, 
адыгэ газетым и къызэгъэпэ-
щыныр нэхъ псынщIэу икIи тыншу 
зэфIэкIынут. Абы тету 1917 гъэм и 
кIэухым дунейм къытехьакIэт ди 
щIыпIэм къы щыдэкIа «Адыгэ 
 макъ» япэ лъэпкъ газетыр. Нэхъ 
пасэжу, 1911 гъэм мэлыжьыхьым 
(апрелым) и 2-м, ЦIагъуэр яхэтат 
Тыркум япэ дыдэу ди бзэкIэ 
 «Гъуазэ» газетыр щызэхэзыубла-
хэм - аращ адыгэ газетхэм я 
 къежьапIэу къэлъытэн хуейри. 
ЦIагъуэмрэ Дымымрэ я алыф-
бейр къыщIамыщтам политикэ 
щхьэу сыгъуэт иIэр - муслъымэны-
гъэр, адрей динхэми хуэдэу, 
зыгъэкIуэ дыжыну мурад быдэ 
зыщIа большевикхэм ягу техуэ-
нутэкъым абы и фэр зраплъ 
хьэрып хьэрфхэр тхыбзэщIэ зэзы-
гъэгъуэт лъэп къым тегъэщIапIэ 
ищIу.

Апхуэдэу щыхъум, ди щIыпIэм 
кърагъэблэгъащ урыс лингвист 
цIэрыIуэ Яков лев Николай. 1920 
гъэм щыщIэдзауэ абы щIэх-
щIэхыурэ иригъажьэрт Кавказ 
Ищхъэрэм ис лъэпкъхэм я бзэр 
зыдж экспедицэхэр. ИужькIэ, 1924 
гъэм, къэралым щIэ ныгъэ щегъэ-
гъуэтынымкIэ наркоматым (иджы-
рей министерствэхэм хуэдэм) 

къы щызэригъэпэщат кавказыб-
зэхэм я тхыб зэм елэжь комитет 
щхьэхуэ икIи и унафэщIу щытащ 
1937 гъэ пщIондэ къэгъуэгурыкIуа 
алфавитыщIэр зэхэзылъхьа ко-
миссэм. 

Хъуран Батий, Борыкъуей ТIутIэ, 
ЦIагъуэ Нурий, ЩэрылIокъуэ 
 Талъостэн, Елбэрд Хьэсэн сымэ, 
нэгъуэщI ди щIэныгъэлIхэм я зэ-
фIэкIыр латин хьэрфхэр зи лъаб-
жьэ алыфбей адыгэхэм тхузэ-
халъхьэнымкIэ Яковлевым къи-
гъэ сэбэпащ. Ар хьэзыр  хъуащ 
1923 гъэм ирихьэлIэу икIи цIыху-
бэм зыхагъэгъуэзэн папщIэ 
«Крас ная Кабарда» газетым къы-
традзащ. 

Латин хьэрфхэр зи лъабжьэ 
тхыбзэ диIэ зэрыхъуар щIэгъэ-
къуэн лъэщ хъуащ ди щIыпIэм 
къыщыдэкI газетым нэхъыбэрэ 
адыгэ тхыгъэхэр къытехуэнымкIэ. 
Сыти жыIи, хьэрып хьэрфу типо-
графием иIэхэр апхуэдизу ма-
щIэти, къыдэкIыгъуэ къэс тхыгъэ 
кIэщI зыщыплI фIэкIа нэхъапэм 
традзэфыртэкъым. 

«Красная Кабарда» газетым и 
иужьрей но мерыр 1924 гъэм ма-
заем и 1-м къы дэкIащ. МахуитI 
дэкI ри, мазаем и 3-м, дунейм 
къытехьащ «Къэрэхьэлъкъыр», 
адыгэбзэрэ урысыбзэкIэ къытехуэ 
тхыгъэхэр щызэхуэдэр. Абы и ти-
ражыр минитI хъурт, арщхьэкIэ 
мазэм тIэу фIэкIа къы дэкIы- 
фыртэкъым - яхурикъуртэкъым 
 тхыгъэхэр зыгъэхьэзырынхэмрэ 
хьэрф хэр къэзыщыпынхэмрэ. 

«Къэрэхьэлъкъыр» хъыбарегъа-
щIэ, ущия кIуэ, гъэсакIуэ къудейтэ-
къым. АбыкIэ ди лъэпкъэгъу куэ-
дым зрагъэщIащ тхэкIэрэ еджэ-
кIэрэ: цIыхухэр гупу зэхуэсурэ 
 газетым къеджэрт, итхэм тепсэ-
лъыхьыжырт, езыхэми я хъыбар 
редакцэм Iэрагъэхьэрт. Тхылъхэр 
щымащIэ лъэхъэнэм ар хэ кIы-
пIэфIт. 

«Къэрэхьэлъкъыр» бзиплIкIэ 
къыдэкI  хъуащ 1925 гъэм и ба-
дзэуэгъуэ (июль) мазэм ирихьэ-

лIэу. Адыгэбзэмрэ урысыбзэмрэ 
гъусэ яхуэхъуащ балъкъэрыб-
зэмрэ Налшык куэду щыпсэу 
бгырыс журтхэм я бзэмрэ. Лъэпкъ 
зэ къуэтыныгъэм и лъабжьэ быдэу 
уващ газетыр. 

ИлъэсиблкIэ а щIыкIэм тету 
къыдэкIащ «Къэрэхьэлъкъыр». 
1931 гъэм и мазаем (ла тин хьэрф-
хэр кириллицэкIэ яхъуэжа иужь-
кIэ) абы къытепщIыкIыжащ адыгэ-
бзэ защIэкIэ щхьэхуэу дунейм 
къытехьэу        хуежьа «Ленин гъуэ-
гур». Апхуэдэ дыдэ Iэмал ягъуэ-
тащ балъкъэрхэми - «Ленинчи 
жол», урысхэмрэ адрей лъэпкъ-
хэмри - «Ленинский путь». 

Аращи, «Къэрэхьэлъкъ» газе-
тыр дунейм къызэрытехьэрэ нобэ 
илъэси 100 ирокъу. Абы тхыдэ къу-
лей икIи хьэлэмэт зэриIэм шэч 
хэлъкъым: къэбэрдей адыгэхэми 
республикэми я гъащIэм а лъэ-
хъэнэм къыщыхъуа Iуэхугъуэ нэ-
хъыщхьэхэр и напэкIуэцI хэм нэсу 
къыщыгъэлъэгъуащ. Ар хъуащ 
адыгэ лъэпкъым и тхыдалъэ икIи 
зэрыщыIэ лIэщIыгъуэм гу зылъы-
тапхъэу зы Iуэхугъуи къэнакъым и 
напэкIуэцIхэм имыхуауэ.

Ди газетым зэреджэр зыбжа-
нэрэ  ихъуэжащ. «Къэрэхьэлъ-
къыу» (1924 - 1931 гъэхэм) къежьэ-
ри, «Ленин гъуэгу» (1931 - 1934), 
«Социалистическэ Къэбэрдей- 
Балъкъэр» (1934 - 1944), «Къэбэр-
дей пэж» (1944 - 1957), аргуэру 
«Ленин гъуэгу» (1957 - 1991) цIэхэр 
зэрихьауэ, иджы нэхъ хуэфащэ 
дыдэу къэтлъытэ «Адыгэ пса-
лъэм» хуэ кIуащ, ауэ сыт щыгъуэ-
ми зытетар зыщ - адыгэ лъэпкъым 
и къе кIуэкIыкIэр гъуджэм къищ 
хуэдэу къигъэлъэгъуэнырщ. Нобэ-
ми ды зы ху щIэкъур аращ.

Жагъуэ зэрыхъущи, адыгэ газе-
тым и къе кIуэкIыкIар джыжыным, 
щIэныгъэр и лъабжьэу зэфIэгъэу-
вэжыным иужь ихьа щIагъуэ щыIэ-
къым. Нобэ зумыгъэзэхуар, къыу-
мыхутар пщэдей гъуэтыжыгъуей 
мэхъу. Абы и щыхьэтщ ди респуб-
ликэм къыщыдэкI газетхэм я 

тхыдэм нэхъ куууэ зыщызгъэгъуэ-
зэн мурадкIэ я япэ къыдэкIы-
гъуэхэр куэдрэ къызэрыслъы-
хъуар. Мэзкуу къэрал университе-
тым журналистикэмкIэ и факуль-
тетыр къыщызухым 1986 - 1987 
гъэ хэм «Къэ рэхьэлъкъым» и къе-
жьапIэм тезухуа диплом лэжьы-
гъэр щыстхым Крупскэм и цIэр 
зезыхьэ Республикэ библиотекэм 
(иджы Мэлбахъуэм и цIэр зыфIа-
ща Лъэпкъ библиотекэм) абы и 
къыдэкIыгъуэ щхьэхуэхэр слайд-
хэм тетхауэ къыщыз гъуэтри, 
зыщызгъэгъуэзауэ щытащ. Иджы 
а слайдхэм узэреплъын Iэмэпсы-
мэхэри щы Iэжкъым икIи 1929 гъэ 
пщIондэ къыдэкIа «Къэрэхьэлъ-
къым» ды пыкIыпащ. ЩыIэкъым 
ахэр «Адыгэ псалъэм» и редакцэ-
ми. Иджы дыщолъыхъуэ къэра-
лым и газет гъэтIылъыпIэ нэ-
хъыщхьэхэм. Хэт ищIэн, ди насып 
къикIынкIи хъунщ?! Абы къыхэкIыу 
щIэджы кIакIуэхэм иджыри зэ 
захуэдгъэ зэну дыхуейт: ди газе-
тым и тхыдэм теухуауэ хэт сыт щы-
гъуазэми фыкъыддэгуашэ. Дэ 
ахэр гулъытэншэ тщIынукъым. 

Илъэсищэ юбилейм ирихьэлIэу, 
редакцэм музей къыщызэдгъэпэ-
щащ. Абы щы зэхуэтхьэсащ адыгэ 
газетым ехьэлIауэ  дгъуэтыж псо-
ри. Гуапэ тщыхъунт фэри, щIэ-
джы кIакIуэ лъапIэхэ, зыкъытщIэв-
гъэкъуатэмэ. Адыгэ газетым, абы 
щылэжьахэм, и тхыдэм теухуауэ 
сытри ди дежкIэ щхьэпэщ. Ахэр 
къахуэсэбэпынущ къытщIэхъуэ 
щIэб лэми.

Адыгэ газетыр дунейм къызэ-
рытехьэрэ илъэсищэ зэрыри-
къуам теухуа зэхыхьэ дахэм нобэ 
сыхьэт 12-м Налшык дэт Къэрал 
киноконцерт гъэлъэгъуапIэм щы-
щIидзэнущ. Ди щIэджыкIакIуэ, 
фIыуэ дыкъэзы лъагъу дэтхэнэ 
зыри фыкъыдогъэблагъэ лъэп-
къым зэрыщыту ди гуфIэгъуэр 
къыддэфIэтыну. 

ЖЫЛАСЭ Заурбэч,
«Адыгэ псалъэ» газетым и 

редактор нэхъыщхьэ.

Псалъэ, псалъэ, си «Адыгэ псалъэ»,
Едгъэшажьэ гущIэм и уэрэд.
Уэ пIурылъщи ди лъэпкъ мащIэм и бзэр,
Уэрэ сэрэ зэжетIэн ди куэдщ.

Ежьу:
Псалъэ, псалъэ, си «Адыгэ псалъэ»,
Адыгэгур лIыгъэм хуэгъэпсыж.
«Уадыгэщ» жаIэм дрипагэу,
Адыгагъэм и пщIэр къэIэтыж.

Псалъэ, псалъэ, си «Адыгэ псалъэ»,
Ди адэжьхэм я хъыбар Iуэтэж,
Хабзэ дахэу лъэпкъым къигъэщIахэр
Ухуэсакъыу щIэблэм IэщIэлъхьэж.

Ежьу.
Псалъэ, псалъэ, си «Адыгэ псалъэ»,
Хэхэс хъуахэм я бзэр къегъэщтэж.
Мы дунейм тепхъауэ ди лъэпкъ уардэр
Уи уэрэдкIэ зэкъуэгъэувэж.

Ежьу 

Псалъэхэр  ДЖЭДГЪЭФ Хъусен  ейщ,
макъамэр  СОГУЭ Данил  итхащ

«Адыгэ псалъэ»

Редактор нэхъыщхьэ
Жыласэ Заурбэч

Аруан районым хыхьэ 
Къэхъун къуажэм 1960 гъэм 
къыщалъхуащ. МГУ-м жур-
налист IэщIагъэр 1987 гъэм 
щызригъэгъуэтауэ нобэр 
къыздэсым а IэнатIэм пэ-
рытщ. «Ленин гъуэгу» (иджы 
«Адыгэ псалъэ») «Маяк», 
«ЩIэнгъуазэ», «Нарт» газет-
хэм корреспонденту, къу-
дамэм и унафэщIу, жэуап 
зыхь секретару, редактор 
нэхъыщхьэм и къуэдзэу 
щылэжьащ. КъБР-м Пе-
чатымрэ информацэмкIэ и 
министерствэм хъыбаре-
гъащIэмкIэ и къудамэм и 
унафэщIу илъэсипщIкIэ 

щы тащ. 2009 гъэм «Адыгэ 
псалъэ» газетым и редактор 
нэхъыщхьэм и къуэдзэу, 2021 
гъэм - редактор нэхъыщхьэу 
ягъэуващ.

2023 гъэм КъБР-м и Журна-
листхэм я зэгухьэныгъэм и 
тхьэмадэу илъэситхукIэ ха-
хащ. Къэбэрдей-Балъкъэр 
Республикэм щIыхь зиIэ и 
 журналистщ. КъБР-м и Пар-
ламентым, Дунейпсо Адыгэ 
Хасэм, нэгъуэщI IуэхущIа-
пIэхэм я щIыхь тхылъхэр 
 къратащ.

Унагъуэщ. БыниплIрэ къуэ-
рылъху-пхъурылъхухэмрэ 
иIэщ.

- Илъэс 40 ипэкIэ япэу сы-
зыщIыхьа адыгэ газетым гурэ 
псэкIэ сыкIэрыпщIащ жысIэ-
мэ, егъэлея хъунукъым. Па -
сэу къызгурыIуат адыгэ пса-
лъэмрэ гупсысэмрэ си зэ-
фIэкIри щIэныгъэри есхьэ -
лIэн зэрыхуейр, сыкъызыхэкIа 
лъэпкъым и дежкIэ ар пщэ-
рылъ зыщысщIыжа фарзу зэ-
рыщытыр. 

НобэкIэ ди къалэныр адыгэ 
лъэпкъ уардэм и бзэ IэфIыр 
зэрытлъэкIкIэ тхъумэу, къыт-
щIэхъуэ щIэблэм хэщIыны-
гъэншэу къыхуэдгъэнэнырщ. 
«Адыгэ псалъэм» щыла жьэ-
хэм абыкIэ куэд дыдэ иджып-
сту ди пщэ къыдохуэри, Тхьэм 
дыпигъэлъэщ!

вэхэм, УФ-м, КъБР-м я Жур-
налистхэм я зэгухьэныгъэхэм 
я щIыхь, фIыщIэ тхылъхэр, 
дамыгъэ лъапIэхэр къратащ. 

Ар я редакторщ ди тхакIуэ 
пажэхэм я къалэмыпэм къы-
щIэкIа тхылъ зыбжанэм. Ап-
хуэдэу, «Адыгэ псалъэ» газе-
тым и илъэсищэ юбилейм 
ирихьэлIэу иджыблагъэ къы-
дэкIа тхылъыр зэхэзыгъэува-
хэм, абы елэжьахэм ящыщщ.

- Зи цIэр мызэ-мытIэу зы-
хъуэжа, 1991 гъэ лъандэрэ 
«Адыгэ псалъэ» фIэщыгъэм 
щIэт газетым щылэжьа куэ-
дым я хъуэпсапIэу щыта 
 пIалъэр догъэлъапIэ нобэ. 
Номер мин тIощIрэ тхум 
 нэб лагъэ щIэджыкIакIуэхэм 
яIэры хьащ а зэманым къри-
убыдэу! ИкIи абыхэм ящыщ 
дэтхэнэ къыдэкIыгъуэри гъэ-
щIэгъуэн зэрыхъуным елIэ-
лIащ гуп зэкъуэтыр. Иджыри 
аращи, газетыр нэхъри щIэ-
щыгъуэ, еджэгъуафIэ зэ рыт-
щIыным догугъу. Си гуапэщ 
«Адыгэ псалъэр» иджыри 
лIэщIыгъуэ куэдкIэ ди лъэп-
къым къыдекIуэкIыну, си 
лэжьэгъухэр насыпыфIэу, 
цIыхухэм хъыбарыфIхэмкIэ 
ядэгуашэу я IэнатIэм пэры-
тыну.

са зэ рыщыщыр си гуапэщ. 
ИкIи псом япэу си щхьэм 
 къихьэр илъэсищэр куэд-ма-
щIэракъым, атIэ а пIалъэм 
къриубыдэу мы редакцэм 
щIэб лэу щызэблэкIарщ. Къэ-
ралми,  Хэкуми, лъэпкъми 
яхуэпэжащ, я къару къызэ-
рихькIэ яхуэ лэжьащ ахэр. 
Абы хэм я фIы щIэщ адыгэ 
 литературэмрэ журналисти-
кэмрэ зэрызэ фIэувар. Ауэ 
абы и закъуэкъым. Дэ мы зэ-
маным диIэщ дунейм къы-
щыхъу сыт хуэдэ Iуэхугъуэми 
- политикэми, экономикэми, 
щIэныгъэми, уеб лэмэ хьэрш-
ми - дызэ ры теп сэ лъыхь бзэ 
бей. Ди жагъуэ зэрыхъунщи, 
абы и «жьэгур» здэщыIэр 
адыгэбзэмкIэ къы дэкI газет-
хэмрэ журналхэм рэщ, 
 ады гэ  бзэкIэ лажьэ телека-
налхэмрэ радиомрэщ. Ди 
жагъуэ хъуну абы хэлъри а 
 жьэгур къэзылъыхъуэм я 
бжыгъэр зэрымащIэрщ. Хъу-
нукъым бзэм игъуэта зыу-
жьыныгъэр къэдгъэ тIасхъэ. 
Хъунукъым лъэпкъым и япэ 
узэ щIакIуэхэм я хъуэпсапIэу 
щы тар - ди бзэкIэ дытхэныр, 
деджэныр - IэщIыб тщIы. Ар 
къыдгурыIуэу ди бзэм дыхуэ-
сакъмэ, иджыри лIэщIыгъуэ 
куэдкIэ къыдэкIынущ газе-
тыр. 

Жэуап зыхь 
секретарь

Къаншокъуэ Эллэ

Урожайнэ къуажэм къы-
щалъхуащ. Къэбэрдей- 
Балъкъэр къэрал универ-
ситетым и филологие фа-
культетыр 1992 гъэм къиу-
хащ.

Налшык дэт школ-лицей 
№2-м егъэджакIуэу лэжьэн 
щыщIидзащ. 1996 гъэм «Ка-
бардино-Балкарская неде-

ля» газетым корректору уващ. 
ИужькIэ «Адыгэ псалъэр» 
компьютеркIэ къыщыдагъэкI 
Iэ натIэм щылэжьащ, жэуап 
зыхь секретарым и къуэдзэу 
щытащ. 2016 гъэ лъандэрэ га-
зетым жэуап зыхь и секре-
тарщ.

УФ-м и Журналистхэм я зэ-
гухьэныгъэм хэтщ.

КъБР-м и Парламентым и 
ЩIыхь тхылъыр къыхуагъэфэ-
щащ.

- «Адыгэ псалъэр» зей 
адыгэр илъэс минхэм къа-
пхыкIащи, и гъуэгу нэхъри 
кIыхь хъуну сыхуейщ. Лъэп-
къыр щыIэныр зэлъытар 
бзэрщ икIи абы и хъумакIуэ -
хэм ящыщу къызолъытэ ди 
 газетыр. Бзэм зиужьынымкIэ, 
абы и къарум хигъэхъуэным -
кIэ куэд хузэфIокI «Адыгэ пса-
лъэми», дяпэкIи а лэжьыгъэм 
зэрыпищэнум шэч хэлъкъым.

Ди Iуэху сыткIи ефIакIуэ зэ-
пыту, газетымрэ ди щIэ джы-
кIакIуэхэмрэ ди зэпыщIэ ны-
гъэр нэхъри быдэ хъууэ, дэт-
хэнэ къыдэкIыгъуэми фIыгъуэ 
къытхудэкIуэу куэдрэ Тхьэм 
 дигъэпсэу! 

КъыдэзыгъэкI 
редактор

ДыщэкI Соня

Куба къуажэм къыщалъ-
хуащ. Я жылэм дэт курыт 
школыр къиуха нэужь, 1975 
гъэм Къэбэрдей-Балъкъэр 
къэрал университетым и 
филологие факультетым 
щIэ тIысхьэри, а гъэ дыдэми 
«Адыгэ псалъэ» газетым 
къэуващ, зэрылажьэм хуэ-
дэури щIэныгъэ нэхъыщхьэ 
зригъэгъуэтащ.

УФ-м и Журналистхэм я 
зэгухьэныгъэм хэтщ.

Унагъуэщ, щхьэгъусэ, къуэ-
рэ къуэрылъхухэмрэ иIэщ.

Мызэ-мытIэу ягъэпэжащ 
щIыхь, щытхъу тхылъ зэ-
мылIэужьыгъуэхэмкIэ, сау-
гъэт лъапIэхэмкIэ. Абыхэм 
ящыщщ республикэм и Пра-
вительствэм и ЩIыхь тхылъ-
ри.

- Сэ си нэгу щIэкIащ газе-
тым къыщекIуэкIа зэхъуэ-
кIыныгъэ ин дыдэхэр. Гугъу-
ехь куэд пыщIауэ щытащ 
 газет къыдэгъэкIыным. Пса-
лъащхьэхэр IэкIэ, тхыгъэхэр 
линотипкIэ къащыпырт, са-
тырхэр бдзапцIэ пщтырым 
къыхэщIыкIауэ зэпкъралъ-
хьэрт. Ахэр сигу къыщIэз-
гъэкIыжаращ -  бэлыхьищэр 
ятелъащ дяпэ итахэм, адыгэ-
бзэр цIыхубэм яIурылъын, ар 
щIэблэм хуахъумэн, IэщIыб 
ирамыгъэщIын папщIэ. Ком-
пьютерым а лэжьыгъэр къы-
щытщигъэпсынщIа мы зэ-
маныр ди анэдэлъхубзэм 
 хуэфащэ пщIэ хуэдмыщIмэ, 
ар дымыгъэлъапIэмэ, ди 
щхьэм деижу аращ. «Адыгэ 
псалъэр» зыхуэлажьэр лъэп-
къырщ, ди бзэращи, иджыри 
илъэсищэ бжыгъэ куэдкIэ 
ахэр зэщIыгъуну Тхьэм жиIэ!

тымрэ хъыбарегъащIэ Iэна-
тIэхэмкIэ и министерствэм 
иригъэкIуэкIа зэпеуэм тIэу-
нейрэ щытекIуащ, Хъуран 
 Батий и цIэр зезыхьэ саугъэт 
нэхъыщхьэр къыхуагъэфэ-
щащ, Дунейпсо Адыгэ Хасэм 
и дамыгъэр, IуэхущIапIэ зэ-
мылIэужьыгъуэхэм я щIыхь 
тхылъ куэд иIэщ.

Къэбэрдей-Балъкъэрым 
щIыхь зиIэ и журналистщ.

Унагъуэщ. БыниплIрэ къуэ-
рылъху-пхъурылъхухэмрэ 
иIэщ.

- «Адыгэ псалъэм» си гъа-
щIэр пыщIа зэрыхъурэ илъэс 
куэд дэкIащ, ауэ ноби гум 
IэфIу илъщ а лъэхъэнэм абы 
щылажьэхэм я деж щыд-
гъуэта гулъытэр, набдзэгуб-
дзаплъагъэр, лъагъуныгъэр. 
Уи лэжьыгъэм уфIэфIу уIу-
хьэмэ, абы Iуэху щызэфIэпх-
рэ унагъуэм гукъыдэж уиIэу 
уекIуэлIэжмэ, ари насыпу 
къы золъытэ. Апхуэдэущ ре-
дакцэр дызэрызэхэтыр, ды-
зэрыIыгъыу, лэжьыгъэкIи 
уна гъуэкIи ди Iуэху зэрыщIэу.   
Аращ сыт щыгъуи щIыжысIэр 
«Адыгэ псалъэр» ди уна-
гъуэм, си псэм и налъэхэм 
ящыщу. 

дамэм и унафэщIщ. 
Изэ УФ-м и Журналистхэм 

я зэгухьэныгъэм хэтщ.
«Адыгэ Республикэм щIыхь 

зиIэ и журналист» цIэр 2014 
гъэм къыфIащащ, Къэбэр-
дей-Балъкъэрым и Прави-
тельствэм, министерст вэ 
зыбжанэм, Къэбэрдей Адыгэ 
Хасэм я щIыхь тхылъхэр, 
 УФ-м, КъБР-м я Журналист-
хэм я зэгухьэныгъэхэм я 
 дипломхэр къратащ. 

- «Адыгэ псалъэм» гъуэгуа-
нэ купщIафIэ къызэпичащ, 
лъэпкъым и щыIэкIэ-псэу-
кIэр, къэралым, щIыналъэм я 
хъыбар гъэщIэгъуэнхэр цIы-
ху бэм я деж нихьэсу. Илъэ-
сищэм къриубыдэу газетым 
зэхъуэкIыныгъэ куэд къы-
щыхъуащ, ауэ и къалэн нэ-
хъыщхьэр - дунейм щекIуэкI 
Iуэхухэр щIэджыкIакIуэхэм я 
деж нэхьэсыныр, лъэпкъым  
и цIыху гуащIафIэхэр жыла-
гъуэм егъэцIыхуныр, жыпIэ-
нурамэ, адыгэ лъэпкъым хуэ-
лэжьэныр сытым дежи егъэ-
защIэ. И юбилейм адыгэ 
 га зетыр зыужьыныгъэфIхэр 
иIэу IущIащ. Ар щIыщыIэжыр 
адыгэ лъэпкъращи, ар нэ-
хъыбэм зэIэпахыну, адэкIи и 
пщIэмрэ и щIыхьымрэ хэ-
хъуэу и гъуэгу кIыхь хъуну си 
гуапэщ!

лъэп къэгъухэм. 
Илъэс куэд щIауэ Дуней -

псо Адыгэ Хасэм хэтщ, абы и 
тхьэмадэм и къуэдзэу лэ-
жьащ, иджыпсту Къэбэрдей 
Адыгэ Хасэм и тхьэмадэм и 
къуэдзэщ.

УФ-м и Журналистхэм я 
 зэгухьэныгъэм хэтщ. КъБР-м 
и Парламентым, УФ-м и Жур-
налистхэм я зэгухьэныгъэм, 
ДАХ-м, КъБР-м и министер-
ствэхэм  я щIыхь тхылъхэр 
къыхуагъэфэщащ, къыфIа-
щащ «Адыгэ Республикэм 
щIыхь зиIэ и журналист» цIэ 
лъапIэр.

- ДызыхэпсэукI зэманым 
лъэпкъыбзэкIэ къыдэкI газе-
тым и къалэным, и мыхьэнэм 
куэдкIэ зихъуэжащ. Нобэ ар 
цIыхубэм я щIэныгъэм, щы-
Iэныгъэм, зэпыщIэныгъэм 
хэзыгъахъуэ Iэмал гъуэ зэ-
джэщ. Адыгэ газетым лъэп-
къыр щызыгъэIэ щхьэхуэ-
ныгъэ нэхъыщхьэр - бзэр - 
ехъумэ, литературэбзэ къаб-
зэм и джакIуэу унагъуэхэм 
йохьэ, анэдэлъхубзэм и 
IэфIагъымрэ беягъымрэ 
цIыху бэм зыхащIэным то-
лажьэ.

Редактор
Истэпан Залинэ

Хьэтуей къуажэм къыща-
лъхуащ. Къэбэрдей-Балъ-
къэр къэрал университе -
тым и филологие факульте-
тыр 2001 гъэм къиухри,  
«Адыгэ псалъэ» газетым и 
редакцэм лэжьэн щыщIи-
дзащ. 

Урысей Федерацэм и 
Журналистхэм я союзым 
хэтщ. 

Унагъуэщ, щхьэгъусэрэ 

бынитIрэ иIэщ.
- Илъэс 20-м щIигъуауэ 

сыщылажьэ газетыр сигу пы-
кIыу зэрысхъуэжын щыIэ-
къым, абы зы бэлыхькIэ сра-
мыгъэзмэ. Апхуэдэу щIы-
жыс Iэр зы унагъуэм хуэдэу 
дызэкъуэту редакцэр зэры-
щытым и закъуэкъым, уеб-
лэмэ си IэнатIэр фIыщэу зэ-
рыслъагъур аракъым нэ-
хъыщ хьэр. Псом ящхьэу 
 къы хэзгъэщхьэхукIыр сы зэ-
рыадыгэр сщIэжу дунейм сы-
тетынымкIэ абы къысхилъ-
хьа гушхуэныгъэращ. Адыгэ-
бзэм сызэрыригупсысэр, 
 сы зэрырилажьэр, ар зэ-
рызгъэлажьэр, уэрсэру, уры-
сыбзэм нэхърэ нэхъыфIу 
адыгэбзэр зыщIэ си сабии-
тIым «ар фымыджми хъу-
нущ» псалъэ мышыухэр зэи 
зэражезмыIар икIи си жьэм 
къызэрыжьэдэмыкIынур - ар 
псори щыслъагъур си Iэна-
тIэм и дежщ. 

Си гуапэщ илъэсищэ ныб-
жьым иджыри апхуэдиз къы-
хупищэну, си гур къызэрыд-
ришейм хуэдэу щIалэгъуалэ 
куэд дяпэкIи «Адыгэ пса-
лъэм» щыгушхуэну.

Корреспондент
Чэрим Марианнэ

Хьэмидей къуажэм 
щыщщ. КъБКъУ-м урысы-
бзэмрэ литературэмкIэ и 
 къудамэр 1992 гъэм къиу-
хащ.

«Адыгэ псалъэм» 2011 
гъэм къыщыщIэдзауэ що-
лажьэ. «Махуэку», «Ислъа-
мым и нур» къыдэкIыгъуэ-

хэр егъэхьэзыр, дунейпсо 
щэн хабзэр ди лъэпкъым зэ-
рыпыщIа къуэпсхэм тотхыхь. 
Марианнэ журналист Iэзэм и 
закъуэкъым - ар икIи тха-
кIуэщ, зэдзэкIакIуэщ. Литера-
турэм нэхъ куууэ зэрызрит-
рэ,  Марианнэ романитI къы-
дигъэкIащ: «ЛIы иримыкъу» 
(2021), «Налшык губампIэ» 
(2023). Иджыблагъэ дунейм 
къытехьащ Ибсен Генрик и 
пьесэ «Къупщхьэгуащэ унэм» 
и адыгэбзэ зэдзэкIыгъэр. 
Тхылъ еджэхэр фIыкIэ къы пэ-
джэжащ абы и романхэм.

- Ди газетеджэхэм апхуэ-
дизкIэ фIыуэ дыкъацIыхури,  
тхужымыIэу ди гум къинахэ-
ри, къытхудэмышеяхэри ди 
тхыгъэхэм кърахыф. Апхуэдэ  
гумащIагъ къызыбгъэдэкIы-
нур фIыуэ укъэзылъагъум и 
закъуэщи, дэ IэпхъуамбэкIэ 
зэдгъэзэхуа хьэрфхэр нэ гуа-
пэкIэ къэзыщыпыж ди щIэ-
джы кIакIуэхэм я гур «Адыгэ 
псалъэм» и къыдэкIыгъуэ 
къэс дэгъэгъэн Тхьэм ищI.

бэрдей-Балъкъэр радиом зэ-
дзэкIакIуэу къащтащ икIи абы 
илъэситIкIэ щылэжьауэ, 1975 
гъэм «Ленин гъуэгум» ира-
гъэблэгъащ. 

Газетым политикэмкIэ, жы-
лагъуэмрэ лъэпкъ IуэхухэмкIэ 
и къудамэм и унафэщIу щы-
тащ. Иджыпсту «Адыгэ пса-
лъэм» и политикэ обозрева-
телщ.

Мухьэмэд КъБР-м щIыхь 
зиIэ и журналистщ, куэдрэ 
ягъэпэжащ  щIыхь тхылъхэм-
кIэ, саугъэтхэмкIэ. 

- Илъэс 60 хъуащ сэ жур-
налистикэм сызэрыхэтрэ, си 
япэ тхыгъэхэр школым сы-
щIэсу газетхэм къытехуэу зэ-
рыщытар къэплъытэмэ. Ауэ 
зы махуи сыхущIегъуэжа-
къым а IэщIагъэр къызэ ры-
хэсхам. СиIэ псори къызэ-
зытар газетырщ, жызоIэ сэ 
куэдрэ икIи мыбы шыла жьэ-
хэр си Iыхьлыуэ фIэкIа къэ-
слъытэркъым. Апхуэдэу щIы-
щытри ди зэхэтыкIэ дахэрщ. 
Сыхуейщ а щапхъэр къыт-
кIэлъыкIуэ щIэблэхэми зэIэ-
пахыну!

Редактор
Уэрдокъуэ Женя

Дыгулыбгъуей къуажэм 
къыщалъхуащ. КъБКъУ-м 
адыгэбзэмрэ литературэм-
кIэ, урысыбзэмрэ литера-
турэмкIэ и  къудамэр къиу-
хащ.

1974 гъэм къыщыщIэдза-
уэ газетым щолажьэ. УФ-м и 
Журналистхэм я зэгухьэ-
ныгъэм хэтщ.

Женя КъШР-м щIыхь зиIэ 
и журналистщ, УФ-м и Жур-

налистхэм я зэгухьэныгъэм 
къыбгъэдэкI щIыхь дамыгъэр 
къыхуагъэфэщащ, КъБР-м и 
Правительствэм, СпортымкIэ 
и министерствэм, респуб-
ликэм, УФ-м щэнхабзэм и 
 лэ жьакIуэхэм я профсоюз-
хэм, хабзэхъумэ IэнатIэхэм, 
IуэхущIапIэ зэмылIэужьы-
гъуэхэм я щIыхь тхылъхэр 
 къратащ.

- Дэтхэнэми езым и плъа-
пIэхэр иIэжщ. ЛIэщIыгъуэ ны-
къуэ ипэкIэ къыхэсха IэщIа-
гъэм, лэжьыгъэм си гъащIэ 
гъуэгур иунэтIащ. ПсэкIи гу-
кIи сызыпыщIа «Адыгэ пса-
лъэ» газетыр нэхъри ефIэ-
кIуэну, сыт щыгъуи ди щIэ-
джы кIакIуэхэр къыпэплъэну 
 ды хуейщ. Дуней псор зэ пы-
зыщIэ Iэмалхэм нэхъри за-
ужь, ауэ лIэщIыгъуэ куэдкIэ 
пхъумэфынур тхылъымпIэм 
тетырщ. Си лэжьэгъухэми,   
ди щIэджыкIакIуэхэми со-
хъуэхъу «Адыгэ псалъэ» га-
зетым и махуэшхуэмкIэ. Си 
гуапэщ я IэдакъэщIэкIхэм 
иригуш хуэрэ я гур дыхэхъуэу, 
на сыпыфIэу псэуну, гъащIэм 
гу щахуэну.

Редактор
Къумахуэ Аслъэн 

Лэскэн ЕтIуанэ къуажэм 
1957 къыщалъхуащ.

1979 гъэм Къэбэрдей- 
Балъкъэр къэрал универ-
ситетым физикэмкIэ и къу-
дамэр къиухащ. Совет ар-
мэм офицеру илъэситIкIэ 
хэтащ. Курыт школхэм егъэ-

джакIуэу, ГеофизикэмкIэ бгы 
лъагэ институтым инженер 
нэхъыжьу щылэжьащ. 

1988 гъэм къыщыщIэдзауэ 
1992 гъэм нэсыху республикэ 
радиом адыгэбзэмкIэ и къу-
дамэм и корреспонденту щы-
тащ.

2010 гъэ лъандэрэ «Адыгэ 
псалъэ» газетым щолажьэ, 
къудамэм и унафэщIщ. Уры-
сей Федерацэм и Журналист-
хэм я союзым хэтщ, Къэбэр-
дей-Балъкъэрым и ЩIыхь 
тхылъ къратащ.

Бынищи абыхэм къащIэ-
хъуэжахэри иIэщ. 

- Газетыр дунейм къызэ ры-
техьэрэ илъэсищэ зэрыри-
къуамкIэ абы и лэжьакIуэхэм, 
ар зыхуей хуэзэу, купщIафIэу 
къыдэзыгъэкIхэм, ди щIэ-
джы кIакIуэ псоми сохъуэхъу! 
И къыкIэлъыкIуэ илъэсищэ 
къыдэкIыгъуэр зылъагъун 
лъэпкъ адыгэхэр Тхьэшхуэм 
дищI!

Редактор
Багъэтыр Луизэ

Курп Ищхъэрэ къуажэм 
къыщалъхуащ. 2011 гъэм 
КъБКъУ-м ФилологиемкIэ и 
институтым адыгэбзэмрэ 
литературэмкIэ и къудамэр 
къиухащ. А илъэсым ще-
гъэжьауэ «Адыгэ псалъэ» 
газетым и корреспонденту 
мэлажьэ.

Урысей Федерацэм и Жур-
налистхэм я зэгухьэныгъэм 
хэтщ. Къыхуагъэфэщащ 
 КъБР-м и Iэтащхьэм хъы-
барегъащIэ IэнатIэхэмрэ со-
циальнэ медиамрэ щыла-
жьэ хэм япэу яхуигъэува 
 саугъэтыр. КъБР-м Щэн-
хабзэмкIэ, Экономикэ зыу-
жьы ныгъэмкIэ и министер-
ствэхэм я щIыхь тхылъхэр 
иIэщ.

- Газетым хъыбарыщIэхэр 
«къиIуатэ» къудейкъым. Абы 
пщэрылъ зыщещIыж Iуэху-
гъуэ нэхъ куухэри: анэдэлъху-
бзэмрэ лъэпкъ хабзэмрэ 
 хъумэным щегъэжьауэ 
адыгэ хэр сыт хуэдэ щIыпIэ 
щымыIами зэпыщIауэ щи-
гъэтыным щыщIэкIыжу. Абы 
къыхэкIыу мы Iуэхум щIэ-
ныгъэ уиIэ къудейкIэ уелэ-
жьыфынукъым, гурэ псэрэ 
хэплъхьэн хуейщ. Зи илъэси 
100-р зыгъэлъапIэ къыдэкIы-
гъуэм сохъуэхъу апхуэдэ лэ-
жьакIуэхэр куэду иIэу къэ-
кIуэну и лIэщIыгъуэщIэм 
пищэну!

гъэхэм щытащ. 2001 - 2007 
гъэхэм КъБР-м Печатымрэ 
хъыбарегъащIэ IуэхущIапIэ-
хэмкIэ и министерствэм щы-
лэжьащ. ИужькIэ «Урысей-
мэкъумэшбанкым» и къу-
дамэу КъБР-м и щыIэм и 
пресс-IуэхущIапIэм и уна-
фэщIу илъэсихкIэ щытащ.

2023 гъэм «Адыгэ пса-
лъэм» къигъэзэжащ.

2000 гъэм КъБР-м Печа-
тымрэ хъыбарегъащIэ Iуэху-
щIапIэхэмкIэ и министер-
ствэм и журналист саугъэтыр 
къихьащ, 2003 гъэм сабий-
хэм я тхакIуэ нэхъыфIу къа-
лъытащ. 

УФ-м и Журналистхэми, 
ТхакIуэхэми я зэгухьэныгъэ-
хэм хэтщ. Сабийхэм яхуотхэ, 
тхылъиплI къыдигъэкIащ. 

Унагъуэщ, щхьэгъусэ, хъы-
джэбзитIрэ зы щIалэрэ иIэщ.

- ЩреIэ иджыри «Адыгэ 
псалъэр» илъэс минищэкIэ. 
АдыгэбзэкIэ тхэхэр ди куэду, 
ятхахэм яфIэгъэщIэгъуэну 
къе джэфхэр нэхъыбэжу 
илъэс куэдкIэ Тхьэм ди-
гъэпсэу!

2009 гъэм къыщыщIэдзауэ 
«Адыгэ псалъэ» газетым 
щэнхабзэмкIэ и къудамэм 
щолажьэ. КъищынэмыщIа -
уэ, республикэм и нэгъуэщI 
хъыбарегъащIэ IуэхущIапIэ-
хэми пыщIэныгъэ яхуиIэщ. 
УФ-м и Журналистхэм я зэ-
гухьэныгъэм хэтщ.

КъБР-м Журналистхэм я 
зэгухьэныгъэм, Щэнхабзэм-
кIэ и министерствэм, нэ-
гъуэщIхэми я щIыхь, фIыщIэ 
тхылъхэр къратащ. 

- «Адыгэ псалъэ» газетым 
зиужьыну, ефIэкIуэну, дэт-
хэнэ зы адыгэ унагъуэми 
ихьэну, и щIэупщIэм хэхъуэ -
ну си гуапэщ! Бзэр лэжьэ-
нымкIэ, анэдэлъхубзэр 
щIэблэм ящIэнымкIэ абы 
мыхьэнэшхуэ иIэщ. Ди тхы-
гъэхэм газетеджэхэр къы-
зэрыпэджэжыр уасэн шэщ. 
Хамэ къэрал щып сэу ди 
лъэпкъэгъухэми ди хъыбар-
хэр зэхахынымкIэ IэмалыфIщ 
ди газетым и электрон 
къыдэкIыгъуэхэр.

корреспонденту къащтэри, 
лэжьыгъэмрэ еджэнымрэ 
 зэдихьащ. Фырэр УФ-м и 
Жур налистхэм я зэгухьэ-
ныгъэм хэтщ. 2023 гъэм 
 ЩIДАА-м и член-коррес-
понденту, 2024 гъэм КъБР-м 
и ТхакIуэхэм я зэгухьэны-
гъэм, ДАХ-м и ГъэзэщIакIуэ 
гупым хагъэхьащ, УМВД-м и 
Жылагъуэ советым хэтщ.

Анфисэ икIи тхакIуэщ. Абы 
и Iэдакъэ къыщIэкIащ «Си-
нэмис», «Хьэтхэр», «Япэрей-
хэр. Гуащэм и пшыналъэ» 
тхылъхэр. 

Унагъуэщ, щхьэгъусэрэ бы-
ниплIрэ иIэщ. 

- ЗэрымыщIэкIэ гъащIэ 
 гъуэгуанэ, гъуазэ нэхъыщхьэ 
схуэхъуа «Адыгэ псалъэм» и 
фIыгъэкIэ зыхэсщIащ лъэп-
къымрэ адыгэбзэмрэ я 
IэфIыр… ЩIэныгъэрщ лъаб-
жьэ хуэхъуари си щыIэкIэ-
псэукIэм. Сыхуейт адыгэб-
зэкIэ псалъэу зы цIыху мы ду-
нейм тетыху, ди газетри щыIэ-
ну, и пщIэр лъагэу, кIуэ пэтми 
зиужьу, ефIакIуэрэ щIэра-
щIэу иджыри илъэсищэ куэд 
игъэлъэпIэну!

Корреспондент
Жыласэ Замир

Москва къалэм 1985 гъэм 
къыщалъхуащ. Къэхъун ку-
рыт еджапIэр дыщэ ме-
далкIэ, Къэбэрдей-Балъ-
къэр къэрал университе -
тым адыгэ бзэмрэ литерату-
рэмкIэ и къудамэр диплом 
плъыжькIэ къиухащ, иужь-

кIэ аспирантурэр кърихьэ-
лIащ.

2006 гъэм къыщыщIэдзауэ 
«Адыгэ псалъэ» газетым 
 хъыбарегъащIэмрэ спортым-
кIэ и къудамэм и коррес пон-
дентщ. Республикэм и къу-
лыкъущIапIэ зэмы лIэу жьы-
гъуэ хэм я щIыхь тхылъхэр 
къы хуагъэ фэщащ.

Украинэм щекIуэкI дзэ Iуэху 
хэхам 2022 гъэ лъандэрэ ира-
джауэ щыIэщ, медалу 4 къы-
хуагъэфэщащ. 

Унагъуэщ. Бынищ иIэщ. 
- МГУ-м журналистикэмкIэ 

и факультетым си адэ-анэр 
щеджэу ди къэралым и къа-
лащхьэм сыкъыщалъхуащ. 
Аращи, журналистыгъэр си 
натIэм къритхауэ къыщIэкIы-
нут.

Сыхуейт адыгэ лъэпкъыр 
дызэкъуэувэжарэ ди щхьэ и 
унафэ тщIыжу дунейм дыте ту 
слъагъуну, яхузэрымыгъэ-
гъуэтрэ яфIэтелъыджэу зэIэ-
пахыу къыдэдгъэкI газетым 
илъэсищэ куэд къигъэщIэну.

Редактор нэхъыщхьэм
и къуэдзэ

ЖьэкIэмыхъу Маринэ

Кэнжэ къуажэм къыщалъ-
хуащ. Налшык дэт курыт 
школ №22-м иужькIэ 
 КъБКъУ-м и филологие 
 факультетым адыгэбзэмрэ 
урысыбзэмкIэ и къудамэр 
къиухащ. «Адыгэ псалъэ» 
газетым 1979 гъэ лъандэрэ 
щолажьэ.

Маринэ КъБР-м щIыхь 
зиIэ и журналистщ. Респуб-
ликэм и Парламентым, Пра-
вительствэм, министерст-

Редактор
нэхъыщхьэм

и къуэдзэ
Ширдий Маринэ

Арщыдан къуажэм 
щыщщ. Маринэ къиухащ 
Къэбэрдей-Балъкъэр къэ-
рал университетым и тхы -
дэ-филологие факультетым 
адыгэбзэмрэ литературэм-
кIэ и къудамэр. 

Маринэ КъБР-м щIыхь 
зиIэ и журналистщ, Урысей 
печатыр илъэс 300 щри- 
къум къратащ ЩIыхьым и 
дамыгъэр.

- Ди газетым и лIэщIыгъуэ 
ныбжьыр зыгъэлъапIэхэм 

Редактор
ЩхьэщэмыщI Изэ

Хьэтуей къуажэм къы-
щалъхуащ. КъБКъУ-м и 
 филологие факультетым 
адыгэбзэмрэ литературэм-
кIэ и къудамэр 2001 гъэм 
 къиухащ. Апхуэдэуи абы 
щызригъэгъуэтащ журна-
лист IэщIагъэри. 2018 гъэм 
абы къиухащ Москва и фи-
нанс-юридическэ акаде-
миер, «Къэрал муници-
пальнэ унафэ щIыкIэр» 
IэщIагъэр иIэу. 

2001 гъэм лэжьэн щыщIи-
дзащ «Адыгэ псалъэ» га-
зетым, узыншагъэмрэ щIы-
уэпсыр хъумэнымкIэ къу-

Редактор
НэщIэпыджэ Замирэ

Къэхъун къуажэм къы-
щалъхуащ. КъБКъУ-м «Фи-
лолог. СМИ-м и литературэ 
лэжьакIуэ» IэщIагъэр щыз-
ригъэгъуэтащ.

2002 гъэм «Адыгэ пса-
лъэ» газетым лэжьэн щы-
щIидзащ. 2012 гъэ лъандэ-
рэ политикэмкIэ, жыла-
гъуэмрэ лъэпкъ IуэхухэмкIэ 
къудамэм и унафэщIщ. Ар 
якуэдрэ ятотхыхь хамэ 
 къэ ралхэм щикъухьа ди 

Редактор
Жыласэ Маритэ

Шэджэм районым хыхьэ 
Щхьэлыкъуэ къуажэм къы-
щалъхуащ. МГУ-м журна-
лист IэщIагъэр щызригъэ-
гъуэтащ.  

1987 гъэм къыщыщIэдза-
уэ, щызэпигъэуаи хэту, «Ле-
нин гъуэгу» (иджы «Адыгэ 
псалъэ») газетым щыIэщ, 
егъэджэныгъэмрэ щIэны-
гъэмкIэ къудамэм и уна-
фэщIщ. КъБР-м и Прави-
тельствэм и щIыхь тхылъыр 
мы гъэм къратащ, Печа- Редактор

Шал Мухьэмэд

Бахъсэн районым хыхьэ 
Куба къуажэм 1948 гъэм 
 мэкъуауэгъуэм и 3-м къы-
щалъхуащ. 

КъБКъУ-м и тхыдэ-фило-
логие факультетыр къиухащ 
щIэтIысхьащ. ЩIэныгъэ нэ-
хъыщхьэ зригъэгъуэта нэ-
ужь, ар Бахъсэн къы щы-
дэкIыу щыта «Коммунист» 
газетым уващ. ИужькIэ Къэ-

Корреспондент
Хьэщыкъуей Олег

Бахъсэн щIыналъэм щыщ 
Ислъэмей къуажэм 1964 
гъэм къыщалъхуащ. 1990 
гъэм Къэбэрдей-Балъкъэр 
къэрал мэкъумэш акаде-
миер къиухащ. 1990 - 1999 
гъэхэм абы щригъэджащ.

«Адыгэ псалъэ» газетым и 
корреспонденту, къудамэм 
и унафэщIу 1999 - 2001 

Корреспондент
Къаныкъуэ - Фырэ 

Анфисэ

Дыгулыбгъуей къуажэм 
1984 гъэм къыщалъхуащ. 
2001 гъэм 4-нэ курыт еджа-
пIэр къиухри, КъБКъУ-м 
щIыуэпсыр хъумэнымкIэ и 
къудамэм щIэтIысхьащ. Ар 
2006 гъэм къиуха нэужь, 
еджэным химиемкIэ ма-
гистратурэм щыпищащ. 

Магистратурэм щIэсу 
«Адыгэ псалъэ» газетым и 

Корреспондент
ТекIужь Заретэ

Аргудан къуажэм къыща-
лъхуащ. КъБКъУ-м и 
 филологие факультетым 
адыгэбзэмрэ литературэм-
кIэ и къудамэм щеджащ - 
2005 гъэм бакалавриатыр, 
2007 гъэм магистратурэр 
къиухащ, «Преподаватель 
Высшей школы» IэщIагъэр 
иIэу.

Адыгэ псалъэ1924 2024

Газетым елэжь гуп зэкъуэтыр

тэныгъэхэмкIэ и институтым 
и щIэныгъэ лэжьакIуэу щы-
тащ. 2016 - 2020 гъэхэм 
 КъБР-м Егъэджэныгъэмрэ 
щIэ ныгъэмкIэ и министерст-
вэм Лъэпкъ щIэныгъэ хэмкIэ 
и къудамэм и унафэщI Iэна-
тIэр ирихьэкIащ. 2020 гъэм 
къыщыщIэдзауэ «Адыгэ пса-
лъэм» щолажьэ. Урысейм и 
Журналистхэм я зэ гу хьэ-
ныгъэм хэтщ.

Табыщым и къыхуагъэфэ-
щащ КъБР-м Егъэджэны-
гъэмрэ щIэныгъэмкIэ и ми-
нистерствэм, ДАХ-м, Къэбэр-
дей Адыгэ Хасэм я щIыхь 
тхылъхэр. 

Унагъуэщ, щхьэгъусэрэ 
щIа литIрэ иIэщ.

- «Адыгэ псалъэ» газетыр 
иужьрей илъэс тIощIы ры-
пщIым адыгэ гъащIэм и да-
мыгъэ хъуащ, ар хэмыту щIы 
хъурейм щыпсэу адыгэхэр          
уи нэгу къыпхущIэгъэхьэну-
къым, я псэкупсэ лъапIэны-
гъэхэми утепсэлъыхьыфы-
нукъым. «Адыгэ псалъэр» 
зыхущыIэ лъэпкъым хуэп-
сэуну, ефIэкIуэну, гъэ мин 
 къигъэщIэну Тхьэм солъэIу!

культетым щIэтIысхьащ. 
1982 - 1984 гъэхэм дзэм 

 къулыкъу щищIэри, и еджэ-
ным университетым щы-
пищэжащ. ЩIэныгъэ нэхъы-
щхьэ зригъэгъуэта нэужь, 
Къэбэрдей-Балъкъэр къэрал 
радиом илъэс 13-кIэ, телеви-
денэм илъэсипщIкIэ редак-
тору щылэжьащ.

Къэралым и Журналист -
хэм я зэгухьэныгъэм 1988 гъэ 
лъандэрэ хэтщ. 

ИлъэситI хъуауэ «Адыгэ 
псалъэ» газетым экономи-
кэмрэ къуажэ гъащIэмкIэ и 
къудамэм редактору що-
лажьэ.

- «Адыгэ псалъэм» щы ла-
жьэхэми абы еджэхэми со-
хъуэхъу ди лъэпкъ газетыр 
илъэсищэ зэрырикъуамкIэ. 
Гупым щыщхэм я мурадхэр 
къехъулIэу, езыхэр узыншэу, 
гукъеуэншэу псэуну си гуа-
пэщ.

илъэс куэдкIэ щытащ, иджып-
сту къыдэзыгъэкI редакто-
рым и къалэныр егъэзащIэ.

Иринэ и цIэр фIыкIэ куэд - 
рэ къыщраIуащ, саугъэтхэр 
къы щыхуагъэфэщащ редак-
цэми республикэм и нэ -
гъуэщI IуэхущIапIэхэми. И 
лэжьыгъэфIым къыпэкIуэу 
абы къратахэм ящыщщ 
 КъБР-м Экономикэ зыу жьы-
ныгъэмкIэ и министерствэм  
и щIыхь тхылъыр.

Унагъуэщ,  щхьэгъусэ, пхъу, 
пхъурылъхухэр иIэщ.

- Газетым фIэщыгъэ хуа -
щIа «Адыгэ псалъэм» и 
купщIэм хуэкIуэпсу къыдокI 
ар. Адыгэм и псалъэщ, 
адыгэм хуэгъэза псалъэщ 
абы къытехуэ дэтхэнэ сатыр-
ри. Сыхуейщ адыгэм и пса-
лъэ дяпэкIи куэдрэ Iуну, тхы-
лъымпIэм тету зэIэпахыну. 
Дэрщи, абы папщIэ тхузэ-
фIэкI тщIэнщ.  Сыт щыIэ 
лъэп къым ухуэщхьэпэу, 
цIыху хэр къыпхуэарэзыуэ 
улэ  жьэн, узэщыгуфIыкIыу уп-
сэун нэхърэ нэхъыфI?!

гъэхэр тридзэу, журналыр 
компьютеркIэ зэхигъэувэу 
илъэс зыбжанэкIэ абы 
щыIащ. 

2010 гъэм Залинэ «Адыгэ 
псалъэм» и компьютер Iэна-
тIэм къэкIуащ. 2016 гъэм ар 
ягъэуващ газетым жэуап 
зыхь и секретарым и къуэ-
дзэу. ЩIыхь, фIыщIэ тхылъ-
хэр къратащ. Абыхэм ящыщщ 
Къэбэрдей Адыгэ Хасэм и 
фIыщIэ тхылъыр, КъБР-м 
Спор тымкIэ и министерст -
вэм и щIыхь тхылъыр.

Унагъуэщ, щхьэгъусэрэ бы-
нитIрэ иIэщ.

- Газетым нобэ щылажьэ-
хэм ди гъуазэщ ди нэхъы-
жьыфIхэм ядэтлъэгъуа хаб-
зэр, зэхэтыкIэ дахэр. А 
 щапхъэм дытету, ди фIыр 
 дгъэ лъапIэу, дызэгурыIуэу 
ды къы зэдокIуэкI. Си лэжьэ-
гъухэми ди газетыр зыIэ ры-
хьэхэми сохъуэхъу гуфIэгъуэ, 
дэрэжэгъуэ щымыщIэну, я 
 гугъэмрэ гъащIэмрэ зэтехуэу 
псэуну.

Корректор
Щоджэн Иннэ

Шэджэм Езанэ къуажэм 
къыщалъхуащ. Жылэм дэт 
курыт еджапIэр къиухри, 
1982 гъэм ар КъБКъУ-м и 
филологие факультетым 
щIэтIысхьащ. 1986 гъэм ар 
къиухащ, филологым къы-
дэкIуэу, журналист IэщIа-
гъэри зригъэгъуэтауэ.

1986 гъэм щегъэжьауэ 
 газетым щолажьэ. Ар УФ-м 
и Журналистхэм я зэгу хьэ-
ныгъэм хэтщ. 

Илъэс куэд хъуауэ лэжьы-
гъитI зэдехь Иннэ - ар Шэ-
джэм щIыналъэм и адми-
нистрацэм къыдигъэкI 
 «Голос Чегема» газетым и 
редактор нэхъыщхьэм и 
 къуэдзэщ.

Зэрылажьэм хуэдэурэ 1999 
гъэм къиухащ абы еджапIэ 
нэхъыщхьэр. 

Абы къратащ Урысейм ис 
Адыгэхэм я лъэпкъ-щэнхаб-
зэ автономием, жылагъуэ 
зэгу хьэныгъэхэм я союзым 
къыб гъэдэкI щытхъу тхылъ-
хэр,  КъБР-м Егъэ джэ ны-
гъэмрэ щIэныгъэмкIэ и ми-
нистерствэм и ЩIыхь тхы-
лъыр.

- Уи псэм фIэфI Iуэху 
пщIэныр насыпу къызолъы -
тэ. АтIэми, ди  анэдэлъхубзэр 
си псэм хэлъщ. А гурыщIэрщ 
мы газетым сыкъэзышари.  
СыщогуфIыкI илъэс щэщI 
 хъуауэ «Адыгэ псалъэм» сы-
зэрыщылажьэм, абы и къы-
дэкIыгъуэ миниблым щIи-
гъум си гуащIэ зэрыхэслъ-
хьэфам. Псом хуэмыдэу 
 срогушхуэ нобэрей къы дэ-
кIыгъуэм - газетыр илъэсищэ 
зэрырикъум и щIыхькIэ къы-
дэдгъэкIым  - сэри селэжьы -
ну къызэрысхуихуам. Газе-
тым щылажьэхэми абы еджэ-
хэми си гуапэу сохъуэхъу 
 мурадыфIу ящIыр къайхъу-
лIэну, узыншэу куэдрэ псэу-
ну! 

..
адыгэбзэмкIэ и къудамэр 
 къиухащ. ЩIэныгъэ нэхъыщ-
хьэ зригъэгъуэта нэужь, 
адыгэ бзэмрэ литературэмкIэ 
егъэджакIуэу илъэсищкIэ 
 лэ жьащ. 2007 гъэм «Адыгэ 
 псалъэ» газетым корректор-
хэм я дэIэпыкъуэгъуу къэу-
ващ, иужькlэ корректор 
 хъуащ.

Унагъуэщ: щхьэгъусэрэ 
пхъурэ иIэщ.

- «Адыгэ псалъэр» илъэ-
сищэ зэрырикъумкIэ сехъуэ-
хъуну сыхуейт газетыр тэ-
мэму, гъэхуауэ, зыхуей хуэ-
зауэ къыдэзыгъэкIхэми ар 
зыIэрыхьэхэми. Узыншагъэ 
быдэ яIэу, я унагъуэм беры-
чэтыр имыкIыу, я мурадхэр 
къехъулIэу гъащIэ дахэ, кIыхь 
къагъэщIэну си гуапэщ. Дэт-
хэнэ зы адыгэ унагъуэми 
«Адыгэ псалъэ» газетыр ди 
Iэпэгъуу щытыху ди бзэр ди 
щIэблэми ящыгъупщэн-
къым.

Корректор
Елмэс ФатIимэ

Бахъсэн щIыналъэм хы-

хьэ Къызбрун ЕтIуанэ къуа-
жэм къыщалъхуащ.

КъБКъУ-м и филологие 
факультетым адыгэбзэмкIэ   
и къудамэр къиуха нэужь, ас-
пирантурэм щIэтIысхьащ. Ар 
2016 гъэм къиухащ. «Адыгэ 
псалъэ» газетым 2011 гъэ 
 лъандэрэ щолажьэ.

Унагъуэщ, щхьэгъусэрэ 
пхъуитIрэ иIэщ.

КъБР-м Экономикэ зыу-
жьыныгъэмкIэ и министер-
ствэм и щIыхь тхылъыр къы-
хуагъэфэщащ.

- Газетым и лэжьакIуэхэм 
сохъуэхъу дунейр мамыру, я 
IэщIагъэм гухэхъуэгъуэ къа-
риту  псэуну, унагъуэ къэс 
узын шагъэрэ гуфIэгъуэрэ, 
мамырыгъэ илъыну!КъыдэзыгъэкI 

редактор
Джатокъуэ Марьянэ

Шытхьэлэ къуажэм 1992 
гъэм къыщалъхуащ. 2009 
гъэм курыт школыр къиух-
ри, Налшык дэт коммуна-
льнэ-ухуакIуэ колледжым 
щеджащ. Ар къиуха нэужь, 
КъБКъУ-м щIэтIысхьэри, 
щIэ ныгъэ нэхъыщхьэ зри-
гъэгъуэтащ - абы и бакала-

вриатыр 2014 гъэм, магист-
ратурэр 2016 гъэм къиухащ, 
туризм IэнатIэм щылэжьэну 
хуит зыщI IэщIагъэр иIэу. 

2019 гъэм къыщыщIэдзауэ 
Марьянэ «Адыгэ псалъэм» 
жэуап зыхь секретарым и 
 къуэдзэу щолажьэ. 

- Газет напэкIуэцIыр зэ-
хэгъэувэн лэжьыгъэр изо-
гъэщхь унэр чырбыш зырызу 
зэрызэтралъхьэм - зэгъэ-
кIуауэ, зыщIыпIэ дежи къы-
пылеикI щымыIэу, нэхъ екIу 
зэрыхъуным елIалIэу зэра-
щIым.  ИкъукIэ гъэщIэгъуэнщ 
ди лэжьыгъэр. Ди гупырщи, 
республикэ псом щапхъэу 
щыбгъэлъагъуэ хъуну къы-
золъытэ. Щхьэщытхъугъэу 
къызыщыхъун щыIэнри зы-
хуэIуа щыIэкъым, ауэ зэ-
рыщытыр аращ. Ди анэ-
дэлъхубзэр шэрыуэу, дахэу 
зыгъэлажьэ, щIэныгъэфI 
зыбгъэдэлъ защIэщ хэтхэри. 
Сыхуейщ си лэжьэгъу псоми 
я хъуэпсапIэхэр къехъулIэну, 
«Адыгэ псалъэри» нэхъри 
ефIакIуэу иджыри илъэсищэ 
куэдкIэ лъэпкъым хуэлэжьэ-
ну.

Сурэттех-дизайнер
Бицу Жаннэ

Къэхъун къуажэм къыща-
лъхуащ. 1988 гъэм Къэбэр-
дей-Балъкъэр къэрал уни-
верситетым математикэм-
кIэ и факультетым щIэ тIыс-
хьащ. ЩIэныгъэ нэхъыщхьэ 
зригъэгъуэта нэужь 1993 - 
1995 гъэхэм «УхуакIуэ» ли-
цейм егъэджакIуэу, кадр-
хэмкIэ къудамэм и унафэ-
щIу лэжьащ. 1995 - 1998 

гъэхэм ар щыIащ Республикэ 
газет-журнал издательствэм. 
1998 гъэм къыщыщIэдзауэ 
«Адыгэ псалъэ» газетым що-
лажьэ. УФ-м и Журналистхэм 
я зэгухьэныгъэм хэтщ.

Бицур газетым и Интернет 
IэнатIэм и унафэщIу щытащ, 
газетым къытехуэ сурэтхэр 
зыхуей хуэгъэзэн къалэныр 
зи пщэ илъыр аращ икIи а 
лэжьыгъэм хъарзынэу йо-
хъулIэ. Апхуэдэу абы зэхе-
гъэувэ газетым и «Малъхъэ-
дис», «ЦIыкIураш» напэ-
кIуэцI хэм къытехуэ пса-
лъэзэблэдзхэр.

Жаннэ къыхуагъэфэщащ 
Урысейм и СурэтыщIхэм я 
 зэгухьэныгъэм, КъБР-м 
 Мэкъумэш хозяйствэмкIэ и 
министерствэм я щIыхь 
тхылъ хэр.

- «Адыгэ псалъэ» газетыр 
илъэси 100 ирокъу. А гъуэ-
гуанэр абы къызэ ри нэкIащ 
зыужьыныгъэфIхэр иIэу. 
Лъэпкъ газетым сыхуо хъуа-
хъуэ адэкIи ефIакIуэу, и 
щIэджыкIакIуэхэм къахэ-
хъуэу къыдэкIыну!

вительствэмрэ я пресс-Iуэху-
щIапIэм и фотокорреспон-
денту лэжьащ, 2014 гъэм - 
«Советская молодежь» газе-
тым а и къудамэм щыIащ. 

Урысей Федерацэм и Жур-
налистхэм я зэгухьэныгъэм 
хэтщ. 

Абы къыхуагъэфэщащ 
 КъБР-м и Парламентым и 
УнафэщIым и ФIыщIэ тхы-
лъыр, КъБР-м и МВД-м, Щэн-
хабзэмкIэ, ЩIалэгъуалэм я 
IуэхухэмкIэ и министерст-
вэхэм я щIыхь тхылъхэр, Аб-
хъаз Республикэм Егъэ джэ-
ныгъэмкIэ, щIэныгъэмкIэ, 
спортымрэ щIалэгъуалэ по-
литикэмкIэ и министерствэм, 
нэгъуэщI IуэхущIапIэ зыб-
жанэм я щIыхь тхылъхэр, 
 дамыгъэ лъапIэхэр.

- Къэбэрдей-Балъкъэрым 
ди анэдэлъхубзэмкIэ къы щы-
дэкI газет закъуэм лIэщIы-
гъуэ тхыдэ къызэрикIуар мы-
хьэнэшхуэ зиIэ Iуэхущ. Абы си 
лэжьыгъэкIэ сызэрыпыщIам, 
и зыужьыныгъэм хэлъхьэ-
ныгъэ гуэр зэрысхуэщIым, 
шэч хэмылъу, сегъэгушхуэ. 
Дыщогугъ газетыр адэкIи 
ефIа кIуэу илъэс куэдкIэ 
къыдэкIыну. 

нэ ужь, Налшык дэт фэ-га-
лантерей фабрикэм, рес-
публикэ типографием щы-
лэжьащ. ИужькIэ «Ленин 
 гъуэгу» (иджы «Адыгэ пса-
лъэ») газетым къэуващ. 
Курьеру, корректорым и 
дэIэпыкъуэгъуу, машинист-
кэу лэжьащ. 

Егугъуу зэрылажьэм пап-
щIэ газетым и унафэщIхэм 
гулъытэ мызэу къыхуащIащ.

Унагъуэщ, хъыджэбзитIрэ 
пхъурылъхухэмрэ иIэщ.

- АдыгэбзэкIэ ди республи-
кэм къыщыдэкI газет закъуэр 
и чэзум тэмэму цIыхухэм 
яIэрыхьэным елэжьхэм са-
зэрыщыщым срогушхуэ. Ду-
нейр мамыру, ди щIэблэм я 
гуфIэгъуэ тлъагъуу, ди лэ-
жьыгъэм гукъыдэж къыдиту 
куэдрэ зэхэтын гуп узыншэ 
Тхьэм дищI! Газетым и юби-
лей куэд адыгэ лъэпкъым 
 игъэлъэпIэну си гуапэщ.

Налшык, Бахъ сэн дэт ахъшэ 
хъумапIэ банкхэм щы лэ-
жьащ.

1996 гъэм къыщыщIэдзауэ 
«Адыгэ псалъэм» и компью-
тер IэнатIэм щыIэщ. И лэ-
жьыгъэфIым папщIэ мызэ-
мытIэу ягъэлъэпIащ, саугъэт-
хэр къыхуагъэфэщащ. 

Унагъуэщ: щхьэгъусэрэ 
 бынищрэ иIэщ.

- Я хьэл-щэнкIи, я дуней 
 тетыкIэкIи щапхъэу ягъэлъа-
гъуэм хуэдэщ ди гупыт хэт- 
хэм я нэхъыбапIэр. Апхуэдэ 
ущрихьэлIэр зэзэмызэххэщ, 
аращи, си насып къикIауэ 
къы золъытэ апхуэдэ гуп сы-
зэ рыщылажьэмкIэ. Нобэрей   
ди махуэшхуэмкIэ абыхэм 
ящыщ дэтхэнэми сохъуэхъу. 
Ди нэхъыжьыфIхэм я Iуэху-
щIафэ дахэхэр тщымыгъуп-
щэу, унагъуэкIи лэжьыгъэкIи 
гукъеуэ димыIэу Тхьэм ди-
гъэпсэу!

псалъэ» газетым къэуващ 
икIи абы лъандэрэ газетыр 
компьютеркIэ щызэпкъралъ-
хьэ и къудамэм щыIэщ.

И IэнатIэр зыхуей зэрыхуи-
гъазэр, компьютерым и зэ-
фIэкI псори Iэзэу къызэри-
гъэсэбэпыфыр къалъытэурэ 
Маринэ куэдрэ ягъэлъэпIащ 
саугъэтхэмкIэ, фIыщIэ тхылъ-
хэмкIэ.

Унагъуэщ, пхъуитIрэ пхъу-
рылъхухэмрэ иIэщ.

- АдыгэбзэкIэ къыдэкI га-
зетым сызэрыщылажьэм си 
щхьэр лъагэу сегъэлъагъуж. 
Къэгъуэтыгъуейщ мыпхуэдэ 
гуп - псори я анэдэлъхубзэм 
ирипсалъэу, ирилажьэу, ири-
гушыIэу. Зы унагъуэм хуэ дэу 
зэкъуэту: зым и гуфIэгъуэм 
адрейм и гур дыхэхъуэу, 
 нэщхъеягъуэ зыгуэрым къы-
лъыкъуэкIамэ, ари зэрыда-
гъэпсынщIэным хэту. Ди деж 
хьэкъ щыпщохъу ди бзэм и 
лъэщагъыр. Си гуапэщ 
«Адыгэ псалъэм» и пщIэм 
 нэхъри хэхъуэу дяпэкIи къы-
дэкIыну.

1994 гъэм къыщыщIэдзауэ 
«Адыгэ псалъэ» газетым що-
лажьэ. Редактор нэхъыщ-
хьэм и секретарь-Iуэхузехьэу, 
письмохэмкIэ къудамэм и 
лэжьакIуэу щытащ. Иджып-
сту газетым и компьютер 
 къудамэм и лэжьакIуэщ.

Унагъуэщ, щхьэгъусэрэ 
пхъурэ иIэщ.

- Нобэ къыдэдгъэкI «Адыгэ 
псалъэм» щымыгуфIыкIын 
адыгэ дунейм тету си гугъэ-
къым. Езым и бзэкIэ илъэ-
сищэ хъуауэ къыдэкI газет 
лъэпкъым зэриIэм уримы-
гушхуэн плъэкIыну?! Дэнэ 
щыIэ адыгэри зэришалIэу,          
я гурыгъу-гурыщIэхэр къы-
щаIуатэу апхуэдэщ ди га-
зетыр. Си лэжьэгъухэми        
си лъэпкъэгъу псоми со-                 
хъуэхъу а фIыгъуэ мылъы-
тэр иджыри илъэсищэ куэд-
кIэ ди щIэб лэхэм къаде-
кIуэкIыну.

верситетым и тхыдэ факуль-
тетым щIэтIысхьащ.

Зэреджэм хуэдэурэ а - 
илъэс дыдэм «Адыгэ псалъэ» 
газетым и компьютер Iэна-
тIэм къэувауэ, нобэр къыз-
дэсым щолажьэ. 

Унагъуэщ, щхьэгъусэрэ 
 бынитIрэ иIэщ.

- Ди деж щылажьэ псоми 
газетыр ди етIуанэ унэу 
къыщIэтлъытэм щхьэусыгъуэ 
иIэщ. Уи ерыскъы щызэIу-
лъыр, уи Iуэху еплъыкIэхэм-
кIэ ущызэхъуажэр, уи гуны-
къуэгъуэм къыпхуедаIуэу 
хэкIыпIэ къыщыпхуалъы-
хъуэр, уи гуфIэгъуэр щыб-
даIэтыр уи унагъуэкъэ-тIэ?! 
Апхуэдэу ды зэхуэгумащIэщ 
«Адыгэ псалъэм» щы ла-
жьэхэр икIи дэтхэнэми со-
хъуэхъу насыпы фIэу, узын-
шагъэ быдэ яIэу, зыхуейм 
лъэIэсыфу псэуну!

Секретарь-
Iуэхузехьэ

Дзыгъул Ланэ

Джэрмэншык къуажэм 
1987 гъэм дунейм къы щы-
техьащ. КъБКъУ-м и адыгэ-
бзэ къудамэр 2011 гъэм 
 къиухри, егъэджакIуэу лэ-

жьащ. НэгъуэщI IэнатIэ зыб-
жани зэрихъуэкIащ. 2015 гъэ 
лъандэрэ «Адыгэ псалъэ» 
 газетым щолажьэ.

И IэнатIэм зэрегугъум пап-
щIэ газетым и унафэщIхэм 
мызэ-мытIэу ягъэпэжащ, 
фIыщIэ тхылъхэр къратащ.

- Мы гупым сакъы зэ ры-
хыхьэрэ илъэсипщIым нэ-
блэгъащи, а зэманым къри-
убыдэу зы махуи сыхущIе-
гъуэжакъым газетыр лэжьа-
пIэ зэрысщIам. Махуэ къэс 
щIэ гуэр къасщIэу, сыди-
хьэхыу сыкъокIуэ. Си лэ-
жьэгъухэр цIыху гуапэхэщ, 
уа де кIуэкIыну тыншщ. «Зым 
Iэ пы хур адрейм къищтэжу» 
жы хуаIэм хуэдэу дызэры-
Iыгъщ. Сыхуейщ адэкIи ды-
зэкIэ ры мыхуу, узыншагъэ 
 ди Iэу ды зэдэлэжьэну, ди 
«Адыгэ псалъэ» газетыр 
куэдрэ иджы ри ипэкIэ кIуа -
тэу къыдэкIыну. 

Машинэзехуэ
Соблыр Хьэсэнбий

1968 гъэм Щхьэлыкъуэ 
 къуажэм дунейм къы щы-
техьащ. Жылэм дэт школыр 
къиуха нэужь, Афганис-
таным дзэ къулыкъур щри-
хьэкIащ, «Хахуагъэм пап-
щIэ» медалитI къратащ. 
 КъищынэмыщIауэ, къы-

хуагъэфэщащ СССР-м и Со-
вет Нэхъыщхьэм и Пре-
зидиумым и ЩIыхь тхылъ.

Дзэ къулыкъур къиуха нэ-
ужь, КъБР-м Къэрал кIуэцI 
IуэхухэмкIэ и министерст вэм 
и нэIэ щIэт хабзэхъумэ къу-
дамэм уври, IэнатIэхъуэж 
имыщIу, илъэс 30-кIэ щы-
лэжьащ. ЗэрытIысыжрэ 
«Адыгэ псалъэ» газетым и 
машинэзехуэу мэлажьэ. 

Унагъуэ дахэу мэпсэу, саби-
ищым я адэ гумащIэщ.

- «Адыгэ псалъэр» игъащIэ 
лъандэм ди лъэпкъым къы-
декIуэкI хабзэри бзыпхъэри 
ихъумэу къогъуэгурыкIуэри, 
иджыри илъэсищэкIэ абы 
 тетын Тхьэм ищI, дэтхэнэ 
 унагъуэми гуапэу щрагъэ-
благъэрэ Iущыгъэ кърахыу.  
КъытщIэупщIэр куэду, ды-
къызыгурыIуэр нэхъыбэжу, 
етIуанэ илъэсищэм газетым  
и пщIэр нэхъри Тхьэм хиугъа-
хъуэ. 

Корреспондент
Гугъуэт Заремэ

Каменномост къуажэм 
1988 гъэм къыщалъхуащ. 
КъБКъУ-м ФилологиемкIэ и 
факультетым и адыгэбзэ 
 къудамэр къиухащ. 2012 гъэ 
лъандэрэ «Адыгэ псалъэ» 

газетым и корреспондентщ.
УФ-м и Журналистхэм я 

 зэгухьэныгъэм хэтщ. 
Заремэ тхакIуэ Хьэх Сэ-

фарбий и нэIэ щIэту лажьэу 
щыта «Шыхулъагъуэ» лите-
ратурэ хасэм и гъэсэнщ. Ар 
КъБР-м и ТхакIуэхэм я зэ-
гухьэныгъэм 2019 гъэм ха-
гъэхьащ. И усэхэм ящыщ итщ 
«КъудамэщIэ», «Шыхулъа-
гъуэм» и вагъуэхэр» тхылъ-
хэм. 2016 гъэм «Хьэуа Iубы-
гъуэ» и усэ тхылъыр «Эльб-
рус» тхылъ тедзапIэм къы-
щыдэкIащ. 

- Илъэсищэ гъуэгуанэр куэд 
мэхъу! Iуэхугъуэхэр, цIыху -
хэр, хъыбархэр бжыгъэншэу 
къытехутащ абы лъандэрэ 
адыгэ газетым. Псом нэхърэ 
нэхъыщхьэращи - ди анэ-
дэлъхубзэкIэ! «Адыгэ пса-
лъэм» бзэр ихъумэу, щIэ джы-
кIакIуэ пэжхэр иIэу, зэманым 
декIуу щыIэну сохъуахъуэ.

Редактор
Шафий Аслъэн

Бахъсэн куейм хыхьэ Зеи-
къуэ къуажэм 1963 гъэм 
щэкIуэгъуэм и 28-м къы-
щалъхуащ. Жылэм дэт 
езанэ курыт школыр 1981 
гъэм тху защIэкIэ къиухри 
КъБКъУ-м тхыдэмкIэ и фа-

КъыдэзыгъэкI 
редактор

Хьэхъужь Иринэ

Налшык къалэм къы-
щалъхуащ. Къалащхьэм 
дэт 25-нэ курыт еджапIэ 
нэужьым экономикэмрэ 
 информацэ технологиехэм-
кIэ колледжыр къиухащ. 
2001 гъэ лъандэрэ «Адыгэ 
псалъэм» щолажьэ. Бухгал-
тер нэхъыщхьэм и къуэдзэу 

КъыдэзыгъэкI 
редактор

Джатокъуэ Залинэ

Шытхьэлэ къуажэм къы-
щалъхуащ. КъБКъУ-м со-
циальнэ IэнатIэм и лэ жьа-
кIуэхэр щагъэхьэзыр и фа-
культетыр 2013 гъэм къиу-
хащ.

Залинэ лэжьэн щыщIи-
дзар «Iуащхьэмахуэ» жур-
налым и редакцэрщ - тхы-

Корреспондент
Табыщ Мурат

Зеикъуэ къуажэм 1980 
гъэм къыщалъхуащ. 
 КъБКъУ-м филологиемкIэ и 
факультетым адыгэбзэмрэ 
литературэмкIэ и къудамэм 
и магистратурэр 2003 гъэм 
къиухащ икIи республикэм 
Гуманитар къэхутэныгъэ-
хэмкIэ и институтым и аспи-
рантурэм щIэтIысхьащ. 

2003 - 2016 гъэхэм ар рес-
публикэм Гуманитар къэху-

Корректор
Нэужьокъуэ Заирэ

Старэ Шэрэдж къуажэм 
1983 гъэм къыщалъхуащ. 
Къэбэрдей-Балъкъэр къэ-
рал университетым фило-
логиeмкIэ и институтым 

Щоджэныр мызэ-мытIэу 
ягъэлъэпIащ - КъБР-м и 
 Парламентым и Унафэ -
щIым и ФIыщIэ тхылъыр 
 къратащ, къыхуагъэфэщащ 
КъБР-м Печатымрэ хъы-
барегъащIэ IэнатIэмкIэ и 
 министерствэм, КъБР-м 
ЦIыхубэ хъы баре гъащIэ 
IуэхущIапIэхэмкIэ и къэрал 
комитетым, Шэ джэм му-
ниципальнэ щIыналъэм и 
администрацэм я щIыхь 
тхылъхэр.

- Нобэ дгъэлъапIэ илъэ-
сищэ гъуэгуанэм щыщу 38-р 
къыдэскIуащ лъэпкъ газе-
тым. А зэман мымащIэм 
 къриубыдэу цIыху гуащIафIэ 
куэдым, журналист, тхакIуэ, 
усакIуэ цIэрыIуэхэм садэ лэ-
жьащ. Нобэ мы махуэш-
хуэмкIэ сехъуэхъуну сы -
хуейщ ди гупым хэт псоми, 
илъэс блэкIахэм абы и зыу-
жьыныгъэм зи гуащIэ хэ-
зылъхьахэми, ди щIэджы-
кIакIуэхэми.

Газетым епха Iуэхухэр сыт 
щыгъуи щIэщыгъуэщ, махуэ 
къэс щIэ гуэр къыбощIэ. Дэ 
тщыщ дэтхэнэри хущIокъу 
анэдэлъхуу Алыхьым къы-
тIурилъхьа бзэм и дахагъыр 
ди напэкIуэцIхэм къытехуэ 
сыт хуэдэ хъыбарми щы -
зыхэф щIэу, ди къыдэкIы-
гъуэхэм фыхуэпIащIэу фы-
къыддэ гъуэгурыкIуэну. Гъа-
щIэ кIыхь ухъу, «Адыгэ пса-
лъэ»!

Корректор
ЩОДЖЭН Заирэ

Шэджэм Езанэ къуажэм 
къыщалъхуащ. Абы дэт  
курыт еджапIэр 1993 гъэм 
къиухри, Къэбэрдей-Балъ-
къэр къэрал университе -
тым и филологие факуль-
тетым адыгэбзэмрэ лите-
ратурэмкIэ и къудамэм щIэ-
тIысхьащ. А илъэс дыдэм 
«Адыгэ псалъэ» газетым 
къэуващ корректорым и 
дэIэпыкъуэгъуу.

Сурэттех
Къарей Элинэ

Налшык къалэм 1984 
гъэм къыщалъхуащ. Кавказ 
Ищхъэрэм ГъуазджэхэмкIэ 
и къэрал институтым Ки-
номрэ телевиденэмкIэ и 
 режиссурэ къудамэр къиу-
хащ. 

2007 гъэм къыщыщIэ-
дзауэ «Адыгэ псалъэ» газе-
тым и фотокорреспон-
дентщ. 2012 гъэм и щэкIуэ-
гъуэм щегъэжьауэ 2013 
гъэм и дыгъэгъазэ пщIондэ 
КъБР-м и Iэтащхьэмрэ Пра-

ЭВМ-м и оператор
Ныр Саидэ

Налшык къалэм къы-
щалъхуащ. Къалащхьэм 
дэт курыт школ №1-р 
иужькIэ Технологие техни-
кумыр  къиухащ, инженер-
технолог IэщIагъэр иIэу. 

Тхыгъэхэр
компьютеркIэ 

тезыдзэ
Дэхъу Эммэ

Кэнжэ къуажэм къыщалъ-
хуащ.

Курыт еджапIэр къиуха 

ЭВМ-м и оператор
Дол Маринэ

Налшык къалэм къы-
щалъхуащ. Курыт школ нэ-
ужьым Къэбэрдей-Балъ-
къэр къэрал мэкъумэш 
 академием щIэтIысхьэри, 
агроном IэщIагъэр иIэу ар 
1992 гъэм къиухащ.

ИужькIэ Iуащхьэмахуэ 
щIы налъэм и «Мэкъу мэш-
техникэ» IуэхущIапIэм щы-
лэжьащ. 2002 гъэм «Адыгэ 

ЭВМ-м и оператор
Щомахуэ Марианнэ

Налшык къалэм къы-
щалъ хуащ. Къэбэрдей- 
Балъкъэр къэрал универ-
ситетыр и филологие къуда-
мэр къиухащ. 

ЭВМ-м и оператор
Къуэдзокъуэ Анжелэ

 
1984 гъэм Аргудан къуа-

жэм къыщалъхуащ. Къуа-
жэм дэт курыт еджапIэр 
2002 гъэм къиухри, Къэбэр-
дей-Балъкъэр къэрал уни-

Дэ дызыхэпсэукI зэма ным 
газетым и къалэным, и мы-
хьэнэм куэдкIэ зихъуэжащ. 
Нэхъапэм ар цIыхухэм хъы-
бар зэрырагъащIэ Iэмал за-
къуэу щытамэ, но бэ а пщэ-
рылъыр Интер нетым хури-
гъэкIуэтэкIри, цIыху бэм я 
щIэныгъэм, щыIэныгъэм, 
зэ пыщIэныгъэм хэзыгъа-
хъуэ Iэмал  гъуэзэджэ                       
 хъуащ. Псом хуэмыдэу 
лъэпкъыбзэкIэ къыдэкI га-
зетхэрщ иджыпсту гулъытэ 
хэха зыхуэ щIыпхъэри, зи 
къыдэкIы гъуэхэм егугъуп-
хъэри. Сыт щхьэкIэ жы пIэ-
мэ, абы лъэп къыр щызы-
гъэIэ щхьэ хуэныгъэ нэ хъы-
щ хьэр - бзэр - ехъумэ, ли-
терату рэбзэ къабзэм и 
джакIуэу унагъуэхэм йохьэ, 
анэ дэлъ хубзэм и IэфIа-
гъымрэ беягъымрэ сыт 
хуэдэ IэщIагъэ пэрыт цIыху-
ми, сабийми зыхащIэным 
 телажьэ зэ пы ту махуэ къэс 
дунейм къытохьэ. 

«АДЫГЭ псалъэ» газетыр 
къапщтэмэ, адыгэбзэкIэ хъы-
бархэр зэрызэбгригъэхым, 
бзэм и хъумакIуэ пажэу ды-
зэриIэм, зи гугъу сщIа къа-
лэнхэр игъэзащIэу къызэры-
гъуэгурыкIуэм нэмыщI, сэ и 
гугъу сщIыну сыхуейщ абы 
 дунейм адыгэу тетыр зэрызэ-
пищIэм. Абы теухуа япэ лъэ-
бакъуэр илъэс 40 ипэ ячауэ 
щытащ газетым щылэжьа-
хэм. А зэманым къигъэувырт 
гъащIэм зэкъуиуда лъэп къыр 
зэрызэрыцIыхужын Iуэху гуэр-
хэр лэжьын хуейуэ. Илъэс 14-
кIэ «Адыгэ псалъэ» («Ленин 
гъуэгу») газетым и редактор 
нэхъыщхьэу щыта Мэзыхьэ 
Борис и жэрдэмкIэ къыхилъ-
хьэщ, ар Къэрэшей-Шэрджэ-
сым къыщыдэкI «Ленин ну-
рым» и редактор нэхъыщхьэ 
Къардэн Мухьэмэд, АР-м 
къы щыдэкI «Социалистичес-
кэ Адыгей» газетым и уна-
фэщI Мэрэтыкъуэ Рэмэзан 
сымэ къыдаIыгъри, мазищ 
къэс зэ къыдэкIыгъуэ зэхэт 
ягъэхьэзыру хуежьащ.

Зэрагугъам нэхърэ нэхъ 
лъэ щу къыщIэкIащ кърахьэ-
жьа Iуэхур цIыхухэм къа зэ-
рыщыхъуар. Псом жаIэми зы 
лъэIу хэтт: номер зэхэтхэр 
дяпэкIи къыдэвгъэкI!

Арати, япэ журналист зэIу-
щIэхэр республикищым чэзу-
уэ щрагъэкIуэкI хъуащ. 
Абыхэм, адыгэбзэкIэ къыдэкI 
газетхэм я лэжьа кIуэ хэм я мы-
закъуэу, республикэхэм, ра-
йонхэм я унафэщI хэри, 
тхакIуэхэри къахыхьэрт. Игъа-
щIэм зэрымылъэгъуауэ 
зэхуэзэжа зэкъуэшхэр апхуэ-
дизу гуапэу, IэплIэешэкIкIэ 
зэIущIэхэрти, пщIэнтэкъым 
абыхэм ящыщ куэдыр зэгуэр 
зэрымыцIыхуххэу щытауэ. 

Абы лъандэрэ номер зэхэт-
хэм нэхъ гъунэгъу зэхуищIащ 
республикэхэм щыпсэу адыгэ-
хэр, ахэр зэкIэщIэчауэ псэу-
ми, зы лъэпкъыу зэрыщытыр 
ягу къигъэкIыжащ, зэкъуэу-
вэжын зэрыхуейр ягу ирилъ-
хьащ. Адыгэ тхыдэр джыным, 

Урысей Федерацэм щэнхабзэмкIэ 
щIыхь зиIэ и лэжьакIуэ

Къэрмокъуэ Мухьэмэд Мухьэжид и 
къуэр 

КхъуэIуфэ Хьэчим Хьэбас и къуэр 
Мэзыхьэ Борис Беслъэн и къуэр
Мырзэкъан Суфян Жамболэт и 

 къуэр 
ХьэфIыцIэ Мухьэмэд Мусэбий и        

къуэр

Къэбэрдей-Балъкъэр
Республикэм и ЩIыхь тхылъ

Емыш Хьэдис Дулэхь и къуэр
Къумахуэ Аслъэн СулътIан и къуэр
Мыкъуэжь Анатолэ Хьэбалэ и  къуэр
Тэнащ Анатолэ Мухьэдин и къуэр

Къэбэрдей-Балъкъэр
Республикэм щIыхь зиIэ и 

журналист

Жыласэ Заурбэч Щэлэуат и къуэр 
Жыласэ Маритэ Тамбий и пхъур
ЖьэкIэмыхъу Маринэ Музарин и 

пхъур
Къаныкъуэ Заринэ СэIэдулэ и  пхъур
Къэзанш Людмилэ Борис и пхъур
Мамий Руслан ХьэзрэIил и къуэр
Уэрыш Нурхьэлий Хъызыр и къуэр
Хьэжыкъарэ Алик Алий и къуэр
ХьэфIыцIэ Мухьэмэд Мусэбий и 

 къуэр
Шал Мухьэмэд Къасым и къуэр
Ширдий Маринэ Хьэжумэд и                      

пхъур
Щомахуэ Владимир Алексей и къуэр 

ЩIыхьыцIэ
зыхуагъэфэщахэр

Къэбэрдей-Балъкъэр
Республикэм щэнхабзэмкIэ 

щIыхь зиIэ и лэжьакIуэ

Апажэ Назир Жамырзэ и къуэр
Бекъан Чыланий Машэ и къуэр 
Бекъул Токъан Мацу и къуэр 
Джэрыджэ Арсен Хьэнахъуэ и  къуэр 
Джэлэс Таужид Бэтмырзэ и                                   

къуэр
Джаурджий Iэбисал Улэ и къуэр
Елгъэр Кашиф Мысост и къуэр
Къагъырмэс Борис Хьид и къуэр
Къэрмокъуэ Мухьэмэд Мухьэжид и 

къуэр
Къэрмокъуэ Хьэмид Гъузер и  къуэр
Мамбэт СэIэдулэ Мыхьэмэт и  къуэр
Мырзэкъан Суфян Жамболэт и 

 къуэр
ТIымыжь Хьэмыщэ Тэркъан и  къуэр 
Тхьэмокъуэ Барэсбий Гъумар и  къуэр 
Хьэх Сэфарбий Хьид и къуэр 
ШэджыхьэщIэ Хьэмыщэ ТIру и  къуэр
Шыбзыхъуэ Мухьэдин Хьэмырзэ и 

къуэр

Къэбэрдей-Балъкъэр
Республикэм гъуазджэхэмкIэ 

щIыхь зиIэ и лэжьакIуэ

Журт Биберд Къумыкъу и къуэр 

Адыгэ Республикэм щIыхь зиIэ
и журналист

Бэрбэч Зубер Iэуес и къуэр 
Мэзыхьэ Борис Беслъэн и къуэр
НэщIэпыджэ Замирэ Лиуан и  пхъур
ХьэфIыцIэ Мухьэмэд Мусэбий и 

 къуэр
ЩхьэщэмыщI Изэ Барэсбий и  пхъур

Къэрэшей-Шэрджэс Республикэм 
щIыхь зиIэ и журналист

Мэзыхьэ Борис Беслъэн и къуэр 
Уэрдокъуэ Женя Мурзэкъан и пхъур
ХьэфIыцIэ Мухьэмэд Мусэбий и 

 къуэр

Къэбэрдей-Балъкъэр
Республикэм щIэныгъэмкIэ щIыхь 

зиIэ и лэжьакIуэ

Къэмбэчокъуэ Iэдэм Муштэхьид и 
къуэр

Къэбэрдей-Балъкъэр
Республикэм и цIыхубэ тхакIуэ

Елгъэр Кашиф Мысост и къуэр 
Къагъырмэс Борис Хьид и къуэр
ШэджыхьэщIэ Хьэмыщэ ТIру и  къуэр

адыгэбзэм зиузэщIыжыным, 
хэкуищым я социально-эко-
номикэ щытыкIэм, гъащIэм и 
IэнатIэ зэмылIэужьыгъуэхэм 
къыщыхэжаныкIа цIыхухэм 
щIэджыкIакIуэхэр щыгъуазэ 
щIынымкIэ газетхэм зэ-         
фIагъэкIым и мыхьэнэр 
здынэ сыр нобэкIэ къэхутэ-    
гъуейщ.

Мы Iуэху щхьэпэм и псыпэр 
езышэжьахэм ящыщу къы-
хэгъэщыпхъэщ, Мэзыхьэ Бо-
рис зэрытхыжымкIэ, езыр я 
пашэу, КхъуэIуфэ Хьэчим, 
Хьэ фIыцIэ Мухьэмэд, ТIы-
мыжь Хьэмыщэ, Брай Адэл-
бий, Уэрыш Нурхьэлий, Уэрдо-
къуэ Женя, ЖьэкIэмыхъу 
 Маринэ («Адыгэ псалъэ»), ди 
къуэш республикэхэм щы лэ-
жьа журналистхэу Мэрэты-
къуэ Рэмэзан, ХьэщIэмыз 
 Биболэт, БрантIы Казбек 
(«Адыгэ макъ»), Къардэн Му-
хьэмэд, Дэбагъуэ Му хьэмэд, 
Шорэ Ахьмэд, Къантемыр 
Тыркубий («Черкес хэку») 
сымэ.

Зи гугъу тщIы зэдэлэжьэ-
ныгъэм зиубгъу фIэкIа, зы 
илъэси зэпамыгъэуауэ но-
мер зэхэтхэр мазищ къэс зэ 
къы щыдокI Къэбэрдей-Балъ-
къэ р, Къэрэшей-Шэр джэс, 
Адыгэ республикэхэм. Мы 
Iуэ хум хэлъхьэныгъэ ин хуи-
щIащ илъэс 24-кIэ «Адыгэ 
псалъэ» газетым и редактор 
нэхъыщ хьэу лэжьа, Къэбэр-
дей Адыгэ Хасэм и тхьэмадэ, 
ЩIэныгъэ хэмкIэ Дунейпсо 
Адыгэ ака демием и вице-
президент Хьэ фIы цIэ Му-
хьэмэд. Республики щым 
къы зэдащта Iуэ хум  нэхъри 
зригъэужьри, абы къыдэкIы-
гъуэ зэхэтхэм къахигъэхьащ 
хы ФIыцIэ Iуфэм щыпсэу 
шапсыгъхэм я деж, Красно-
дар крайм, къы щыдэкI «Шап-
сугия» газе тымрэ Тыркум 
щыпсэу ди лъэп къэгъу-          
хэм Истамбыл къы щыдагъэкI 
«Жьынэпс» газетымрэ, зыб-
жанэрэ мы Iуэхум хэтащ Аб-
хъазым къы щыдэкI «Апсны», 
КъШР-м щыIэ «Абазашта» 
газетхэр. Апхуэдэ щIы кIэкIэ, 
адыгэр щыпсэу хамэ щIы-
пIэхэми далъэIэс, дапыщIа 
хъуащ. 

А зэпыщIэныгъэм Iэмалы-

щIэхэр къыхуагъэсэбэпу щIа-
дзащ иужькIи. ХьэфIыцIэ 
Мухьэмэд и жэрдэмкIэ, 2007 
гъэм, бжыгъэхэр зи лъабжьэ 
зыужьыныгъэм дунейр щы-
хуэкIуэм, «Адыгэ псалъэм» 
псом япэ сайт къызэригъэпэ-
щауэ щытащ. Абы и фIы-
гъэкIэ хэкум къыщыдэкI 
адыгэ газетым еджэфырт 
дэнэ щыпсэу адыгэри. Зэ те-
къузэгъуэкIэ лъэпкъ газетым 
и архив къулейм узыхуейр 
къыщыщIэбгъэщырт, дунейм 
и сыт хуэдэ щIыпIэм щыIэ ми, 
нобэ къыдэкIа «Адыгэ пса-
лъэм» къыщеджэрт, зыхуей 
тхыгъэр тыншу кърахыфырт. 
Ар хуабжьу къыщагъэсэ бэ-
пырт анэдэлъхубзэмкIэ егъэ-
джакIуэхэм я лэжьыгъэми.  
Ди жагъуэ зэрыхъущи, зи 
 гугъу тщIы сайтыр зэхуащIы-
жащ, абы къыщIэупщIэри, 
хуэ ныкъуэри зэрыкуэдым, ду-
нейм зэрызиужьым емы лъы-
тауэ. 

- Мэзыхьэ Борис иригъэжьа 
Iуэху дахэм ипэ дыдэм щы-
щIэдзауэ сыхэтащ, абы номер 
зэхэт 27-рэ къыдигъэкIауэ сэ 
къулыкъум сыпэрыхьати, но-
мери 105-м щIигъу къыдэз-
гъэкIащ, - къыддогуашэ Хьэ-
фIыцIэ Мухьэмэд. - Нэхъа -
пэм тхыгъэ гъэщIэгъуэнхэм-
кIэ зэхъуажэу щытамэ, сэ 
къы дэкIыгъуэ къэс зы Iуэху-
гъуэ хэха гуэрым тезухуэрт. 
Апхуэдэу номер зэхэтхэр ду-
нейм къытехьащ адыгэ тхы-
дэм, истамбылакIуэм, щэнха-
бзэм и цIыху пажэхэм, адыгэ 
лIакъуэ пщыкIутIым, хамэ 
къэралхэм щыпсэу адыгэхэм 
къахэкIа цIыху цIэрыIуэхэм, 
адыгэ къуажэ ехьэжьахэм, 
убыххэм, Израилым, Сирием, 
Иорданием, Тыркум щыщ ди 
лъэпкъэгъухэм я щыIэкIэ-
псэукIэм, Дунейпсо Адыгэ 
Хасэм и лэжьыгъэм, гъуаз-
джэм и цIыху телъыджэхэм, 
щIэныгъэлI цIэрыIуэхэм, Лэ-
жьыгъэм и ЛIыхъужьхэм, За-
уэм и ЛIыхъужьхэм, Адыгэ-
бзэм и махуэм, адыгэбзэмкIэ 
егъэджакIуэ нэхъыфIхэм 
 ятеухуауэ. НапэкIуэцI 12 - 16 
хъу номер 20-м нэс къыдэд-
гъэкIащ - Къалмыкъ Юрэ, 
МэшбащIэ Исхьэкъ, Темыр-
къан Юрэ, Нало Ахьмэдхъан, 

Нало Заур, КъардэнгъущI Зы-
рамыку, Къэшэж Иннэ, КIуэ-
кIуэ Валерэ, ЩоджэнцIыкIу 
Алий (нап 32-рэ), КIыщокъуэ 
Алим, Шемякин Къардэн Ми-
хаил, Омер Сейфетдин, 
IутIыж Борис, ХьэфIыцIэ 
Мухьэмэд сымэ ятеухуауэ. 

«Номер зэхэтхэр къыдэгъэ-
кIыным дяпэкIи пыщэн                         
хуейщ, адыгэр зэрыу быды-
жыныр ди щIасэмэ», - жиIат 
Мэзыхьэ Борис. Апхуэдэ 
гурылъ дэтхэнэ зыми зэриIэм 
щыхьэт тохъуэ нобэр къыз-
дэсым а лэжьыгъэм къызэ-
рыпащэм. Къыпащэ къудей 
мыхъуу, нэхъри зэрызра-
гъэужьым и щыхьэтщ мы 
гъэм яча лъэбакъуэщIэр. Га-
зетищым я журналистхэр хэ-
гъэгухэм чэзууэ ягъакIуэурэ 
тхьэмахуэкIэ щагъэлэжьэну, 
гъунэгъу республикэхэм ис 
 зэкъуэшхэм я щыIэкIэ-псэу-
кIэр зыхуэдэм нэрылъагъуу 
зыщагъэгъуазэурэ щхьэж и 
газетым хъыбархэр къытри-
дзэжыну зэгурыIуащ редак-
цэхэр. Налшык къалэ ще-
кIуэкIа зи чэзу зэхуэсым ап-
хуэдэ гупсысэ хьэлэмэтыр 
къыщыхилъхьащ «Адыгэ пса-
лъэ» газетым и журналист 
пажэхэм ящыщ Чэрим Ма-
рианнэ.

«Журналист зэдэлэжьэны-
гъэ» проектым и япэ зэIущIэ-
гъуэр Къэрэшей-Шэрджэс 
Рес публикэм, «Черкес хэку» 
редакцэм къыщыщIэддзащ, 
редактор нэхъыщхьэ Абидо-
къуэ Люсанэ дригъэблагъэ -
ри. 

ТхьэмахуэкIэ дыщылэ жьащ 
къуэш редакцэм, зэдгъэ цIы-
хуащ КъШР-м ис цIыху цIэ-
рыIуэхэмрэ IэпщIэлъапщIэ-
хэмрэ, щIэныгъэм, гъуаз-
джэм, щэнхабзэм, псэукIэм 
зезыгъэужь ди лъэпкъэгъу-
хэм дахуэзащ. КъШР-м и 
 къалащхьэми, адыгэ нэхъыбэ 
зыдэс жылэхэми дыщыIащ а 
махуэ бжыгъэм къриубыдэу, 
куэдым дахуэзащ, зэдгъэ-
цIыхуащ, интервью къеIыт-
хащ, Iуэхур нэхъ зытегъэщIа -
уэ щыта «Черкес хэкум» и 
илъэси 100-м гулъытэ хэха 
хуэтщIащ. Абы «Адыгэ пса-
лъэм» и зы къыдэкIыгъуэ ху-
хэтхащ. Зы мазэ нэхъ дэ мы-
кIыу, Адыгэ Республикэм 
 драгъэблагъэри, махуитхум 
 къриубыдэу цIыху гъэщIэ-
гъуэн куэдым дахуэзащ, 
адыгэ Iуэхур дэзыгъэкI, АР-м 
и цIэр фIыкIэ зыгъэIу, ди 
лъэпкъым бгъэдэлъ хъугъуэ-
фIыгъуэхэм къахэзыгъахъуэ 
цIыхухъухэр, цIыхубзхэр, щIа-
лэгъуалэр зэдгъэцIыхуащ. Чэ-
зур Къэбэрдей-Балъкъэрым 
иджы къэсащ. Мы махуэхэм 
ди редакцэм щолажьэ «Адыгэ 
макъ», «Черкес хэку» газет-
хэм къикIа журналист пща-
щэхэр. 

НЭЩIЭПЫДЖЭ  Замирэ, 
Адыгэ Республикэм щIыхь 

зиIэ и журналист, «Адыгэ пса-
лъэ» газетым политикэмкIэ, 

жылагъуэмрэ лъэпкъ 
IуэхухэмкIэ и къудамэм и 

унафэщI. 

Сурэтхэм елэ жьар Бицу Жан-
нэщ.

1924 гъэм, мэкъуауэгъуэу, мы дунейм и 
щIэрэщIэ гъуэу, узей лъэпкъ гумащIэр 
къыпхуэхъуахъуэу, Уэ щыпчащ япэ лъэ-
бакъуэр щIым.

НэхъыжьыфIхэм пхуащIри лъэтеувэ, 
уи лъэр нэхъри Уэ букъуэдиящ. Зы сы-
хьэтым зы илъэс къэбгъащIэу, ухъущ ба-
лигъи, гъащIэм ухыхьащ.

КъыпфIащауэ цIэ лей куэд, еп хьэ кIащ 
Уэ илъэс Iэджэ. Бгъуэтыжащ иужьым, 
тIэкIу гувами, уи цIэ дыдэр Уэ, «Адыгэ 
псалъэ»!

Сабиигъуэр тыншу епхьэкIакъым - зыб-
гъэфIэну ухущIэмыхьа, щIалэ гу рэ-
пкIырэу ущытакъым, балигъ нэсу, Уэ 
Iуэху епхьэжьащ.

Узей лъэпкъым Уэ уригугъапIэт, узей 
лъэпкъым уэ урибын пэжт, си щхьэ Iуэху 
жумыIэу нэхъапэжщ, утетащ сыт щы гъуи 
Уэ зы хьэлым - ди бзэр, ди нэ мысыр 
 тхъумэжыным, ди лъэпкъ тхы дэм и 
пэжыр дджы жыным теухуауэ укъи-
мыкIуэта!

И гугъуехьыр лъэпкъым дэбгъэващ, и 
гуфIэгъуэр лъэпкъым дэпIэтащ, напэр, 
лIыгъэр Уэ уи гъуэ гугъэлъагъуэу, лыгъи 

гъабли уакъыфIыпхыкIащ.
«Узыхьыну псым зыдегъэзых», - жы-

зыIахэм Уэ уемыдэIуа - ди анэдэлъхубзэ-
кIэ ерыщу пэжыр цIыхухэм Уэ яхэбгъэ-
Iуащ.

Уахуэхъуащ сабийм гущэкъу уэрэд! Зи 
щIалэ гъуэхэм - гухэлъ уэрэд! Ухуэхъуащ 
лъэпкъ псом дзапэ уэрэд!

Адыгэ бзылъхугъэм уринабдзэу, адыгэ-
лIым уринапщIэтелъу, мура дыфI хэм 
уанэ хузэщIэплъхьэу укъо гъуэ гурыкIуэ 
нобэ къэс!

УлIыжь Iущщ икIи ужьыщхьэ махуэщ: 
ди блэкIар къэкIуэнум тху пып щIащ, 
щIэблэ Iущи тыгъэ къытхуэпщIащ.

Узытет гъуэгу захуэм утемыкIыу, сытым 
щыгъуи дигу укъипсэлъыкIыу, фIым, 
нэмысым Уэ дыхуэбущийуэ, удидыгъэ-
мазэу, удигъуазэу къыддекIуэкI, къытхэт, 
«Адыгэ псалъэ»! 

Упсэунщ - щыIэхукIэ зы адыгэ, ущыIэху-
кIи - адыгэр псэунщ!

МЫКЪУЭЖЬ Анатолэ, 
«Iуащхьэмахуэ» журналым и редактор 

нэхъыщхьэ.

«Адыгэ псалъэ» газетым къи-
кIуа илъэсищэ гъуэгуанэр тхы-
дэм и Iыхьэ зэрыхъуам и щы-
хьэту къоув абы и теплъэр къы-
зытена хьэпшыпхэр, дамыгъэ-
хэр, саугъэтхэр, фэеплъхэр. 
Къэ бэрдей-Балъкъэрым и зэ-
хуэхьэсакIуэхэм я зэгухьэны-
гъэм зи гугъу тщIы «адыгэ пса-
лъэ дамыгъэхэр» тхузэригъэу-
Iужа къудейкъым, езыми абы-
хэм я бжыгъэм махуэ къэс 
къыхегъахъуэ. 

МЭКЪУАУЭГЪУЭМ и 1-м, дэф-
тэрхэм зэрихуамкIэ «Адыгэ пса-
лъэр» илъэсищэ щрикъуа ма-
хуэм, КъБР-м и Коллекционер-
хэм я зэгухьэныгъэхэм и уна-
фэщI Грищенкэ Сергей, «Адыгэ 
псалъэ», «Заман» газетхэм я 
 редактор нэхъыщхьэхэу Жыласэ 
Заурбэчрэ Конаков Хьэсэнрэ я 
гъусэу, ди газетым и лэ жьа-
кIуэхэмрэ цIыху бэ жыджэ ра-
кIуэхэмрэ Iэмал яIащ Урысей по-
щтым щаутIыпща, ди махуэш-
хуэм и дамыгъэр къызытещ 
 конвертым япэ мыхъурыр тра-
гъэуэну («Илъэсищэм - конверт 
минищэ», «Адыгэ псалъэ», №66). 
Конвертым и гъусащ открыт-
кэхэри, уеблэмэ «Адыгэ псалъэ» 
тебзэ зиIэ шоколад цIыкIухэри. 

Илъэсищэ псори гъэ пщIырып-
щIу зэхэтщ, ахэри тIу ипщIы-
кIыжмэ, илъэситху къэс мащIэ-
куэдми и цIэ къраIуащ ди газе-
тым. Ар я щхьэусыгъуэу къы-
дагъэкIа дамыгъэхэм я 
къе б жэкIым хэтщ «Ленин гъуэ-
гур» илъэс 50 щрикъум ящIа 
бгъэ хэIумрэ конвертымрэ. Абы 
мащIэу теплъэкIэ къыщхьэ щы-
кIырт «Ленин гъэгур» илъэс 60 
щрикъум ягъэ хьэзырар. Зи гугъу 
тщIы хьэпшып гъэщIэгъуэнхэр 
зэрыщыIэр тщIэх хэнутэкъым ди 
газетым и ныбжьэгъу пэж, зэ-
хуэхьэсакIуэ Тхьэкъуахъуэ Iэуес 
мы гъэм къыдигъэкIа «Адыгэ 
псалъэм» и тхыдэр фэеплъ хьэп-
шыпхэм къы  зэрытещым» тхы-
лъым нэмы щIамэ. 

БгъэхэIухэр нэхъ мащIэ хъуа 
щхьэкIэ, «Адыгэ псалъэ» цIэр зы-
гъуэта «Ленин гъуэгур» къыкIэ-
лъыкIуэ илъэсхэми гулъытэншэу 
къэнакъым. Газетыр илъэс 95-рэ 
щрикъум ягъэхьэзыра бгъэхэIум 

адыгэ ныпымрэ абы и щIыIум 
щызэблэдза шабзищымрэ къы-
тощ. Мыгъэрейм щыдолъагъу 
 газетыр илъэсищэ зэрырикъуар 
къэ зыгъэлъагъуэ илъэс бжыгъэ-
хэр: 1924 - 2024. Нэхъ дахэжщ ди 
газетыр зэрызэхэт псалъитIым я 
япэ хьэрфхэм къыхэ щIыкIа, япэ 
напэкIуэцIым и сэмэгу къуапэм 
махуэ къэс щыф лъагъу А-мрэ 
 П-мрэ щызэхэухуэна бгъэхэIу 
цIыкIури. 

Тхьэкъуахъуэ Iэуес и фIыгъэу 
пхужыIэнущ газетым къикIуа 
гъуэ гуанэм щихъуэжа теплъэхэр 
зы тхылъым зэрыщызэуIуари. 

Нобэ ар брошюрэ цIыкIуу щыт-
ми, зэман къыкъуэкIынщ лъэп-
къым и газет закъуэр нэхъ къы- 
 ф IэIуэхуу, абы епха псори щызэ-
хуихьэ сы жын. Япэ лъэбакъуэр 
зэричам щхьэ кIэ, Тхьэкъуахъуэм 
фIы щIэш  хуэ худощI. 

Газетым и дамыгъэ мыкIуэ-
дыжынщ «Ленин гъуэгум» къы-
хуагъэфэща щIыхь тхылъхэм, 
ме далхэм, дипломхэм я теп-
лъэри. Щхьэусыгъуэ зэмылIэу-
жьыгъуэ кIэ газетымрэ абы и ре-
дакцэмрэ къэрал саугъэткIэ къы-
хагъэщауэ щы тащ 1962, 1974, 
1984, 2008, 2014 , 2021 гъэхэм. Зи 

гугъу тщIа брошюрэм итщ езы 
 газетым нэхъ жыджэру къыхуэт-
хэ щIэджы кIа кIуэхэм яхуигъэфа-
щэу щыта щIыхь тхылъым и су-
рэтыр. А псори тхыдэщ, а псори 
лъэпкъым  къикIуа щIэныгъэ 
 гъуэгуанэщ, зы щыбгъэгъупщэ 
мы хъуну.

Гулъытэ хуэфащэщ «Адыгэ 
пса лъэр» илъэсищэ зэрыри-
къуамрэ накъыгъэм и 9-м ягъэ-
лъэпIа ТекIуэныгъэм и махуэмрэ 
зэригъэуIуу, Тхьэкъуахъуэ Iэуес 
Хэку зауэшхуэм хэкIуэда жур-
налистхэм яхуигъэфэща открыт-
кэми. Дамыгъэм и IуплъапIэм 

щыболъагъу Хэку зауэшхуэм хэ -
ту зи псэр ТекIуэныгъэм щIэзыта 
ди лэжьэгъу нэхъыжьхэм я цIэ-
унэцIэхэр. Тхыгъэ кIэщIым ды-
къы щоджэ: «Ленин гъуэгу» га-
зетым и журналистхэу Хэку 
зауэш хуэм (1941 - 1945) хэкIуэда-
хэр: Абыдэ Залымхъан Нухь и 
 къуэр, Бжьэдыгъу Шамсэдин 
Мусэ и  къуэр, КъардэнгъущI Хъа-
лид Шу хьиб и къуэр, Шыд Иб-
рэхьим Хьэцу и къуэр, Шыгъушэ 
Пщыкъан Жанхъуэт и къуэр». 
Абы и щIыбагъым къыдэтщ 
«Полк уахъ тыншэм» хэт ныб-
жьыщIэхэм къаувыхьа ТекIуэны-
гъэм и фэеп лъыр. Открыткэр 
гъэщIэрэщIащ «Адыгэ псалъэ» 
газетымрэ  «КъБР-м и зэхуэхьэ-
сакIуэхэм я зэгухьэныгъэм» я 
 дамыгъэхэмкIэ. КъинэмыщIауэ, 
абы и ижьы рабгъу лъэныкъуэм 
тегъэуащ ди газетыр илъэси 100 
зэрырикъур къэзыгъэлъагъуэ 
илъэс бжыгъэхэр: «Адыгэ пса-
лъэ»: 1924 - 2024». Абдеж дыдэм, 
нэхъ илъабжьэIуэу открыткэр 
 Пощтым  щиутIыпщ махуэмрэ 
щхьэусы гъуэ мрэ къэзыгъэлъа-
гъуэ мы хъу  рым къыхэIущIыкIа 
псалъэ хэри къытощ: «Къэбэр-
дей-Балъкъэрым и лIыхъужь-
хэр». Урысей. Налшык. 
08.05.2024». Зи гугъу тщIы от-
крыткэм хуэдэу Тхьэ къуахъуэ 
 Iэуес 200 къыдигъэ кIащ. 

Хьэпшыпхэм уакъыфIэкIмэ, 
«Адыгэ псалъэ» газетым и цIэр 
щэнхабзэм и Iыхьи хъуащ, уэрэд-
хэр, усэхэр хуагъэфэщащ Бозий 
Людин, IутIыж Борис, Джэдгъэф 
Хъусен сымэ. ШэрыуагъкIэ ад-
рейхэм къахэщ IутIыжым и газет 
хъуэхъум и Iэфыр зэи щIэкIыну 
къыщIэкIынкъым: 

Ди лъэпкъэгъуу дэни щыIэм
уалъэIэсу, 

Ахэр зы хъужыным сыткIи
уриш хэпсу,

Уи редакцэр, мыдэ-щэ,
Акъыл хэгъэхъуапIэу,
Нэмыс къигъэхъуапIэу,
Хабзэ убзыхуакIуэу, 
ЦIыхум я щыжакIуэу, 
КъулыкъущIэблэплърэ
ГугъуехьакIуэщIэплъу,
Пэжыр зи мыгъуазэм
ЩхьэкIэ къимыгъазэу. 

ЧЭРИМ  Марианнэ.

«Къэрэхьэлъкъ»
газетым и тхьэусыхэ
Гугъуехь цIыхухэм я гукъеуэр 
Набу сщIыну сыкъежьащ, 
МэкъумэшыщIэм щхьэтепIэну 
СыраIэнуи псалъэ стащ.

МэкъумэшыщIэ, гуныкъугъуэу 
УиIэр къащти сыубгъунщ, 
Фыгъуэ, шынэ хэзмылъхьэххэу 
Топым ещхьу згъэдуунщ!

Уэра дыди сэ си къуэшыр, 
Зышийт! Еджэт, фIыуэ слъагъу, 
Унэщхъеймэ, сэ сыгъынкъэ, 
Си нэм хуэдэу си псэ гуэгъу!

Бадзэуэгъуэ дыгъэ гуащIэм 
Уи фэм шыгъур къырехул, 
Лейуэ къуахыр сэ къызжеIи, 
Си нэм нэпсхэр къырыребл.

А си пэжхэр тескIутэнщи
 Уи лейзехьэр итхьэлэнщ, 
Комиссарми къинэмыщIми 
Я пкъым лъынтхуэр къыхэстхъынщ.

Ноби хуэзэу умыпсэууэ
Жылэм макъхэр къыщагъэIy, 
Сэ къызжыIэт узыгъагъыр, 
Сытым ещхьу гуемыIу?

Червонец щакIуэ IуэхущIэжьхэм 
Iульхьэ пIахмэ, къызжеIэж,
Куэдщ, хамагъэу къысхуиIари, 
КъакIуи IэплIэ къысхуэщIыж.

Пхуэмыфащэ къуалэжьамэ,
Уи лэжьыгъэр уфIашхамэ, 
УэркIэ си бжэр зэIухакъэ! 
КъакIуэ си деж тIэкIу уеджами!

Сыджэ пэтми сэ си макъыр 
ПыгъукIыншэу къэвгъэнаи, 
Фыкъызэплъыт, ей, лэжьакIуэ, 
Си дамитIыр фхуэзубгъуаи!

ТхьэмахуищкIэ уи бзэ еджи, 
Сэ къызэджи сынэкIуэнщ. 
Зэхуэхамэу дыщымыту – 
ТIури зэшу дежьэжынщ.

Сэ къызэджэ ныбжьэгъуфІхэр
 Куэд хъухункIэ сыбэгъуэнщ, 
Дамэ бзийхэр сыубгъунщи 
Нэхъри псынщIэу пшэм сихьынщ.

Зэхуэмыдэу щIыпIэ куэдым
 Си джэ макъыр щынэIуэнщ, 
Уэрам кIыфІхэм, унэ зэвхэм 
Гие усэр щызгъэIунщ.

Сытым щыгъуэ сэ еджакIуэм 
Мэкъум сахьу къызэджэн, 
Сытым щыгъуэ пхыр лъэдакъэр 
Сэ си шэтуи сыхъуфын!..

ЩОДЖЭНЦЫКIУ  Алий.
1925 гъэ 

«Адыгэ псалъэ»
Ди набдзэу «Адыгэ псалъэ», 
ЦIыхубэм гуапэу епсалъэ, 
Зэчийхэр зи лэжьэгъуфІ, 
IуэхуфІкIэ къыддэгуэшэф. 
Унафэ дахэ ящIамэ, 
Ди лъахэм къытхубохьэс, 
ТхакIуэфІхэм тхыгъэ къакъуэкIмэ, 
Псом япэу къытлъогъэIэс. 
НобэкIэ къэбгъэщIа гъащIэр 
ЗымащIи дэ тфIэмыкуэд,
 УщIалэу уохьыр уи гъащIэр, 
Плъэгъуами дэ тхуэдэ куэд. 
Ныбжьышхуэ къыумыгъэщIами 

ТыгъэфІхэр лъэпкъым хуэпщIащ, 
Куэдрэ уи цIэр пхъуэжами, 
Къуэш пэжу пщIэ къытхуэпщIащ. 
ЦIыхухэм я гум Іэ дэплъэу 
КъыугъащIэ уэ илъэс куэд, 
Гъэ минкIэ уахуэпсэуами, 
Хъунукъым бэм яфIэкуэд.

БОЗИЙ Людин.

«Адыгэ псалъэ»
«Адыгэ псалъэ», узипсэлъэгъущ, 
Сытым и дежи учэнджэщэгъущ, 
ФIыуэ слъагъуу узиныбжьэгъущ, 
Псэм ехуэбылIэу узигъунэгъущ.

УзэIэпытхыу ущIыдоджыкI,
Уи псалъэ Iущхэр ди гум имыкI.
ГъащIэр къытщыхъуми нобэ гугъусыгъу,
УдоIуэтылIэр ди гур зэрыгъу.

«Адыгэ псалъэ», уи адыгэбзэр
Ди гур хигъахъуэу иребзэрабзэ!
Сытым и дежи уэ уи гупсысэр
Адыгэ лъэпкъыр арщ зыхуэбгъэпсыр.

ЗЭГЪЭЩТОКЪУЭ  Людэ.

«Адыгэ псалъэ»
газетым деж

Илъэс 79-рэ, жаIэр пэжмэ, уохъу,
Уи формат купщIафIэр лъэпкъым и псэм хуохъу. 
ЦIыху псэемыблэжхэм дахэу утхуагъэпс, 
Ди лъэпкъэгъуу щыIэм ягухэр къыбдохъуэпскI...
Щи-и-и, «Адыгэ псалъэу» лъэпкъым и псэлъэгъу, 
Нобэ гурэ псэкIэ сэри сынохъуэхъу: 
Моуэ, кIуэаракъэ, псори къыпхуэпабгъэу, 
УзыIэрымыхьэр унэм щIэмызагъэу, 
Уи тиражыр къабжмэ, мелуан бжыгъэ хъуауэ, 
Нэхъ материк жыжьэ дыдэм унэсауэ, 
Уи пщIэми уи щIыхьми къахэхъуэ зэпыту, 
Зы ехъулIэныгъэм адрейр къыпыту, 
Ди лъэпкъэгъуу дэни щыIэм уалъэIэсу, 
Ахэр зы хъужыным сыткIи уришхэпсу, 
Уи редакцэр, мыдэ щэ, 
Акъыл хэгъэхъуапIэу, 
Нэмыс къигъэхъуапIэy, 
Хабзэ убзыхуакlyэy, 
ЦIыхум я щыжакIуэу, 
КъулыкъущIэблэплърэ
ГугъуехьакIуэщIэплъу, 
Пэжыр зи мыгъуазэм 
ЩхьэкIэ къимыгъазэу... 
КIэщIракъэ, з-з-зыри къыппэхъун щымыIэу 
Ди «Адыгэ псалъэр» Тхьэм утхущигъэIэ,
Iуащхьэмахуэ бгыжьыр уардэу зэфIэтыху!

IУТIЫЖ  Борис.
2003 гъэ

Щрелъагэ уи пщIэр
ди Хэку псом!

Уи ныбжьыр ирикъуащи, 
ди «Адыгэ псалъэ», 
Удигъуэгугъэлъагъуэу утхуэпсэу; 
Псэми уэ упэтщIу иребыдэ уи лъэр 
ИкIи щрелъагэ уи пщIэр ди Хэку псом!

Уэ уи псалъэр пхыкIрэ укъэмылэнджэжу, 
Урехъу сытым щыгъуи лъэпкъым и уэчыл,
 Гъуэщам адыгэбзэр хущхъуэу къигъуэтыжу, 
Зэгуэри мыкIащхъэу ирехъу ар лъэпкъ хьэл! 

Ди анэ быдзышэу тIурылъ адыгэбзэр 
ТIурачыну къещэу щыIэнщ ди жагъуэгъу, - 
Iуэхум дэ итлъхьэфу ди акъылкIэ тхьэбзэ 
Къыдэхъуапсэр псэкIэ тхурехъу дэ ныбжьэгъу.

Лъэпкъым и бзэ-хадэу ди «Адыгэ псалъэ», 
Ирехъу уэ уи гъащIэр утхуэгъагъэу кIыхь, 
Уринапэ къабзэу адыгэ щIыналъэм,
Уэ уи псалъэ IущкIи къыхуэпхьыфу щIыхь.

СОНЭ  Абдулчэрим.

*   *   *
Адыгэбзэр жаIэ кIуэдыжыну. 
Ар уи фIэщ уэ хъурэ, си ныбжьэгъу?
Зэхэпхар уигу къеуэу умышынэ,
Ди бзэр хуэныкъуэххэкъым гущIэгъу.

ПХЪЭШ  МуIэед
Черкесск къалэ, 1996 гъэ

Ди  сурэт
гъэтIылъыгъэхэр

Джаурджий Iэбисал, Сэбаншы Мэстафэ,  
ХьэхъупащIэ Хьэжбэчыр.                      1978 гъэ

Мыз Нэфихьрэ Къэрмокъуэ Мухьэмэдрэ. 
1979 гъэ

